
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

vazifalar atroflicha muhokama qilindi. Bu 
bo‘yicha fikr-mulohazalar bildirildi. 

Jumladan, O‘zbekistonda Korrupsiyaga 
qarshi kurashish bo‘yicha milliy strategiyani 
qabul qilish ishlarini yakuniga yetkazish 
choralari ko‘rilishi lozim. Professional 
tahlillar asosida korrupsiyani fosh etishga 
qodir bo‘lgan, uning oldini olishga qaratilgan 
takliflarni tashabbus qiladigan, normativ-
huquqiy hujjatlarni va ularning loyihalarini 
jamoatchilik ekspertizasidan o‘tkazgan 
holda ulardagi korrupsiyaviy omillarni 
bartaraf etish borasidagi tavsiyalarni ishlab 
chiqadigan NNT va fuqarolik jamiyati 
boshqa institutlariga ushbu jarayonda 
professional tarzda qatnashishi uchun 
yetarli sharoit yaratib berish zarur.

Parlamentga kiritilgan har bir qonun 
loyihasining kelgusida korrupsiyaviy omillar 
keltirib chiqarmasligi nuqtayi nazaridan tahlil 
qilib borilishi va aniqlangan korrupsiyaga 
sharoit yaratib beruvchi normalarni chiqarib 
tashlash, amaldagi normativ-huquqiy 
hujjatlarda korrupsiogen normalar mavjud 
emasligini aniqlash va ularni bartaraf 
etish choralarini ko‘rish muhimligi 
alohida urg‘ulandi.

Parlamentdagi muxbirimiz xabar qiladi

Majlisda ta’sirchan parlament nazorati 
doirasida bir qator ijobiy natijalarga 
erishilgani ham aytib o‘tildi. Masalan, 
Madaniyat vazirligi tizimidagi oliy ta’lim 
muassasalari va ularning filiallari kutubxona 
fondidagi o‘quv adabiyotlari to‘liq elektron 
shaklga o‘tkazilgan. Baxshichilik san’atiga 
ixtisoslashtirilgan respublika maktab-
internati kutubxonasiga “O‘zbek xalq ijodi 
yodgorliklari” nomli 100 jildli kitoblar to‘plami 
taqdim etilgan.

Qolaversa, yoshlar sanoat va tadbirkorlik 
zonalari (YOSTZ) faoliyatini yo‘lga qo‘yish, 
kelajak vorislarining tadbirkorlikka oid 
tashabbuslar in i  qo ‘ l lab-quvvat lash 
borasidagi sa’y-harakatlar natijasida 
respublika budjeti mablag‘lari hisobidan 
15 ta YOSTZni tashqi muhandislik-
kommunikatsiya tarmoqlari bilan ta’minlash 

Oliy Majlis Qonunchilik palatasining 
Korrupsiyaga qarshi kurashish va sud-
huquq masalalari qo‘mitasi hamda Yoshlar 
masalalari bo‘yicha komissiya tomonidan 
“Korrupsiyaga qarshi  kurashishda 
parlamentning roli: 2024-yildagi ustuvor 
vazifalar” mavzuida o‘tkazilgan davra 
suhbatida shunday savollarga javob izlandi.

Parlament a’zolari, Korrupsiyaga qarshi 
kurashish agentligi, manfaatdor vazirlik 
va idoralar, Parlament tadqiqotlari instituti 
xodimlari, Yoshlar parlamenti a’zolari hamda 
jurnalistlar ishtirok etgan tadbirda so‘nggi 
yillarda mamlakatimizda korrupsiyaga 
qarshi kurashish bo‘yicha davlat siyosati 
korrupsiyaning oqibatlari bilan kurashish 
emas, balki uning oldini olishga qaratilgan 
preventiv chora-tadbirlarning amalga 
oshirilayotgani bilan ahamiyatli ekani 
ta’kidlandi. Xususan, davlat boshqaruvida 

DIQQAT MARKAZIDA – 
TADBIRKORLIK ZONALARI 

FAOLIYATINI YO‘LGA QO‘YISH

xarajatlariga 16,3 mlrd. so‘m ajratildi, 
obyektlarda 9,9 mlrd. so‘mlik ishlar bajarildi 
va 10,2 mlrd. so‘m moliyalashtirib berildi.

Qo‘mita a’zolari o‘z faoliyati davomida 
joylarda qonunlar ijrosi holatiga ham 
alohida e’tibor qaratdi. Xususan, “Voyaga 
yetmaganlar o‘rtasida nazoratsizl ik 
va huquqbuzarliklarning profilaktikasi 
to‘g‘risida”gi Qonunning Samarqand 
viloyatidagi ijrosi o‘rganildi. Uning natijalari 
viloyat Kengashi bilan birgalikda o‘tkazilgan 
qo‘shma majl isda muhokama eti l ib, 
qo‘shma qaror qabul qilindi. Shu va boshqa 
sa’y-harakatlar tufayli viloyatda voyaga 
yetmaganlar o‘rtasidagi jinoyatlar soni 
qariyb 40 foizga kamayishiga erishilgan. 

Muzey ashyolari va kolleksiyalarini 
saqlash, ularning xavfsizligini ta’minlash 
bo‘yicha ko‘rilayotgan choralar samaradorligi 
batafsil o‘rganilib, aniqlangan kamchilik 
va muammolarni hal etish maqsadida 
Madaniy meros agentligiga parlament so‘rovi 

yuborilgan. Natijada muzeylar faoliyatiga oid 
normativ-huquqiy hujjatlar xatlovdan o‘tkazildi 
hamda amaldagi sohaga doir qonunlar 
umumlashtirilib, to‘g‘ridan-to‘g‘ri amal qiluvchi 
Madaniy meros kodeksi loyihasi tayyorlandi.

Shuningdek, O‘zbekiston davlat san’at 
muzeyida ta’mirlash ishlarini amalga 
oshirish uchun Madaniy meros jamg‘armasi 
hisobidan 2,2 mlrd. so‘m ajratildi.

Majlisda o‘tgan yili aholi bilan muloqot, 
ularni tashvishga solayotgan masalalar 
yechimi qo‘mita faol iyat ida muhim 
yo‘nalishlardan biri bo‘lgani ham ta’kidlandi. 
Jismoniy va yuridik shaxslardan jami 525 
ta murojaat tushgan bo‘lsa, shundan 175 
tasiga huquqiy tushuntirish berilgan, 277 
tasi nazoratga olingan va 58 tasi ijobiy hal 
etilgan.

Qo‘mita a’zolari tomonidan 1630 
ta yozma murojaat ko‘rildi va 200 ga 
yaqin sayyor, 420 ta shaxsiy qabul 
uyushtirildi. Ushbu qabullarda 2 mingga 
yaqin masalalarni ijobiy hal qilish choralari 
ko‘rildi. Muhimi, murojaatlarda ko‘rsatilgan 
muammolar yechimini topish maqsadida 
dav la t  hok im iya t i  va  boshqaruv i 
organlariga 30 ga yaqin senator 
so‘rovlari yuborilgan.

Oliy Majlis Senatining Yoshlar, madaniyat va sport masalalari qo‘mitasi 
majlisida o‘tgan yilgi faoliyat sarhisob qilindi.

Qayd etilganidek, 2023-yilda qo‘mita tomonidan o‘tkazilgan 15 ta muhokama 
jarayonida 50 ga yaqin muhim va dolzarb masalalar ko‘rib chiqilgan. Ayni 
chog‘da 3 ta qonun yalpi majlislarga olib chiqildi va 7 ta nazorat-tahlil tadbiri 
uyushtirilgan.

Sarhisob

byurokratiyani kamaytirish, ochiqlik va 
shaffoflikni ta’minlash, davlat xizmatlarini 
ko‘rsatish sifatini yaxshilash, raqamlashtirish 
borasida muayyan ishlar bajarilmoqda. 

Davra suhbatida qayd etilganidek, 
korrupsiyaga qarshi kurashish borasida 
ustuvor vazifalarning ijrosini ta’minlashda 
parlament ham muhim o‘rin egallaydi. Zero, 
qonun ijodkorligi va parlament nazorati 
orqali korrupsiyaga qarshi samarali kurash 
olib borishga erishiladi. 

Sohada izchil chora-tadbirlar ko‘rilishiga 
qaramasdan, budjet mablag‘laridan 
foydalanish, davlat xaridlari, kapital qurilish, 
litsenziya va ruxsatnomalarni olish, bank 
kreditlarini ajratish, ishga qabul qilish kabi 
yo‘nalishlarda korrupsiya holatlari hamon 
saqlanib turibdi. Shundan kelib chiqib, 
tadbirda korrupsiyaga qarshi kurashish 
bo‘yicha parlament faoliyatidagi ustuvor 

KORRUPSIYAGA QARSHI KURASHISHDA
QAT’IY NAZORAT VA IJRO SAMARADORLIGI

Jamiyatda korrupsiyaning har qanday ko‘rinishiga nisbatan murosasiz 
munosabatni shakllantirishda nimalarga ahamiyat qaratish kerak? 
Aholida, ayniqsa, yoshlar o‘rtasida bu bo‘yicha faol dunyoqarash va 
mustahkam fuqarolik nuqtayi nazarini yuksaltirishda qanday chora-
tadbirlar yanada samarali bo‘lmoqda? Bu borada parlamentning o‘rni 
va roli qanday?

O‘ZBEKISTON
PREZIDENTI MUDOFAA 
SANOATI MAJMUALARI 

BILAN TANISHDI
O‘zbekiston Respublikasi Prezidenti,
Qurolli Kuchlar Oliy Bosh qo‘mondoni 

Shavkat Mirziyoyev 11-yanvar kuni Mudofaa 
sanoati agentligining Toshkent viloyatida 

joylashgan ishlab chiqarish klasteriga
tashrif buyurdi.

Ayni kunlarda mamlakatimizda Qurolli Kuchlar 
tashkil etilganining 32 yilligi hamda 14-yanvar — 
Vatan himoyachilari kuni munosabati bilan turli 
ma’naviy-ma’rifiy tadbirlar, davra suhbatlari va 
uchrashuvlar o‘tkazilmoqda. Ularda o‘z hayotini 
Vatan himoyasidek ulug‘ ishga bag‘ishlagan 
azmu shijoatli harbiylarimiz sharaflanib, xalqimiz 
tinchligi hamda xavfsizligi yo‘lidagi xizmatlari 
e’tirof etilayotir.

Harbiylarimizning yerda va ko‘kda, suvda 
hamda quruqlikda olib borayotgan mardona 
xizmatlari tufayli osmonimiz musaffo, 
farzandlarimiz, mo‘tabar onalarimiz, nuroniylarimiz 
xotirjam yashayapti, yurtimiz obod, xalqimiz hayoti 
esa farovon.

14-yanvar — Vatan himoyachilari kuni

YUQORI SALOHIYATLI KADRLAR
mamlakatimizning ishonchli posbonlaridir

Videolavhada ko‘ring

Darhaqiqat, oxirgi besh-olti yilda 
yoshlarni oliy ta’lim bilan qamrab 
olish darajasi keskin oshdi. Bu tizim 
aholiga yaqinlashtirildi. Buni birgina 
SamDUning Urgut va Kattaqo‘rg‘on 
filiallari faoliyati misolida ham ko‘rish 
mumkin. 

Xo‘sh, yoshlar bu g‘amxo‘rliklarga 
javoban jamiyat va davlat oldidagi 
mas’uliyati, burchi haqida o‘ylab 
ko ‘ ryapt imi?  B iz ,  o ta -ona lar 
bolalarimizga qanday tarbiya ber-
yapmiz? Farzandlarimizni Vatanga 
muhabbat ruhida ulg‘aytiryapmizmi? 
Yurt oldidagi burchi va mas’uliyatini 
anglatyapmizmi? Muallimni hurmat 

YOSHLAR TA’LIM-TARBIYASI VA VAQT QADRI...

D a v l a t i m i z  r a h b a r i n i n g 
t a s h a b b u s i  b i l a n  Q u r o l l i 
Kuchlarimizni isloh qilish, ularni 
zamonaviy talablarga to‘liq javob 
beradigan, Yangi O‘zbekistonning 
mustaqilligi va suvereniteti, xalqimiz 
xavfsizligi va farovonligini kafolatli 
ta’minlashga qodir yangi armiyaga 
aylantirish bo‘yicha tizimli chora-
tadbirlar ko‘rilmoqda.

Xususan,  key ingi  y i l larda 
qo‘shinlarning tezkor va jangovar 
tayyorgarligi samarasi va sifatini 
oshirish, harbiy xizmatchilarning 
malaka va ko‘nikmalarini yuksaltirish 
uchun zamonaviy sharoitlar yaratish 
maqsadida zarur infratuzilmaga ega 
bir qator o‘quv poligonlari barpo 
etildi va bu boradagi ishlar izchil 
davom ettirilmoqda.

Shu bilan birga, bugungi kunda 
yangi bosqichga ko‘tarilayotgan 
mudofaa sanoatini modernizatsiya 
qilish va salohiyatini oshirishga 
ustuvor ahamiyat qaratilmoqda. 
Aynan shu maqsadda o‘tgan yilning 
yanvar oyida Prezident Mudofaa 
sanoati agentligini Mudofaa vazirligi 
tizimiga o‘tkazish va uning faoliyatini 
yanada rivojlantirish yuzasidan 
topshiriq bergan edi.

Agent l ik  tomonidan zarur 
harbiy-texnik mahsulotlar ishlab 
chiqarishni o‘zlashtirish, zamonaviy 
harbiy texnikalarni xarid qilish 
va qo‘shinlarga yetkazish hamda 
mavjud qurol-aslaha namunalarini 
modernizatsiya qilish bo‘yicha tizimli 
ishlar yo‘lga qo‘yildi.

Bugungi  tashr i f  davomida 
Prezidentimizga Mudofaa sanoati 
agentl igining ishlab chiqarish 
salohiyatini oshirish, moddiy-texnika 
bazasini mustahkamlash bo‘yicha 
qilinayotgan ishlar va kelgusi rejalar 
to‘g‘risida batafsil axborot berildi.

D a v l a t i m i z  r a h b a r i n i n g 
topsh i r ig ‘ iga  muvof iq  q isqa 
muddatda Mudofaa vazirligining bir 
nechta texnik bo‘linmalari negizida 
keng ko‘lamli qurilish ishlari bajarildi, 
mavjud obyekt lar mukammal 
ta’mir landi va rekonstruksiya 
qilindi. Klaster hududiga Mudofaa 
vazirligining texnikani ta’mirlash 
zavodi va Markaziy avtomobil 
texnikasini saqlash bazasi ko‘chirildi.

Ya n g i  k l a s t e r  h u d u d i d a 
joylashgan korxonalar o‘zaro 
integratsiya qilinib, ularning yagona 
ta’mirlash sexlari tashkil qilindi. 

Mazkur korxonalarda qurol-yarog‘ 
va harbiy texnika, radiolokatsiya 
qurilmalari, optik va elektron-optik 
asboblar, o‘qotar va artilleriya 
qurollari modernizatsiya qilinmoqda 
hamda metallarga yuqori aniqlikda 
ishlov berilmoqda.

Davla t imiz  rahbar i  ushbu 
quvvatlar faoliyati bilan tanishib, 
sohaga ilg‘or texnologiyalarni keng 
jalb qilish, yangi ish o‘rinlarini 
yaratish zarurligini qayd etdi, 
korxonalar faoliyatini yanada 
takomi l l ash t i r i sh  yuzas idan 
ko‘rsatmalar berdi.

Sanoat  tarmoqlar iga,  shu 
jumladan, mudofaa sanoatiga 
“yashil” texnologiyalarni keng 
joriy qilish bo‘yicha belgilangan 
vazifalarga muvofiq hamda elektr 
energiyasini iqtisod qilish maqsadida 
klaster hududida quyosh panellari 
o‘rnatilgan. Bu ishlab chiqarish 
jarayonlarining elektrga bo‘lgan 
ehtiyojining katta qismini muqobil 
manbalar hisobidan ta’minlashga 
xizmat qiladi.

Shuningdek, davlatimiz rahbariga 
Mudofaa sanoati agentligining 
yangi klasteridagi ishlab chiqarish 
quvvatlari tomonidan ta’mirlangan 
va modernizatsiya qilingan harbiy 
texnika va qurol-yarog‘ namunalari 
namoyish etildi.

M u d o f a a  s a n o a t i 
mahsulotlarining taqdimoti chog‘ida 
davlatimiz rahbariga “Kelajak 
askari” majmuasi tarkibiga kiruvchi 
maxsus aslaha va anjomlar to‘plami 
amalda namoyish etildi. Ushbu 
to‘plam mamlakatimiz mutaxassislari 
tomonidan ishlab chiqilgan bo‘lib, 
uning xususiyatlari jahonning 
yetakchi ishlab chiqaruvchilari 
t o m o n i d a n  t a y y o r l a n g a n 
muqobillaridan qolishmaydi. 

Tashrif chog‘ida Oliy Bosh 
Qo‘mondon yangi turdagi harbiy 
mahsulotlarni ishlab chiqarish 
bo‘yicha korxona faoliyatiga start 
berdi. Mahsulotlarning yuqori 
sifatini ta’minlash, muhandis va 
mutaxassislar malakasini oshirish 
zarurligini ta’kidladi.

Ya k u n d a  P r e z i d e n t i m i z 
mutasaddilarga mudofaa sanoati 
korxonalarining ishlab chiqarish 
imkoniyatlarini yanada kengaytirish 
yuzasidan aniq topshiriqlar berdi.

O‘zA.

qilish kerakligini uqtiryapmizmi? 
Bolaning odob-axloqi aslida oilaga, 
ota-onaga bog‘liqligini tushunib 
yetyapmizmi?

Bu mo‘jaz maqolada ko‘proq 
mana shu masalalar atrofida fikr 
yuritish niyatidamiz.

Bugun jamiyatimizda noto‘g‘ri bir 
qarash paydo bo‘lganki, bu illatdan 
tezroq qutulmasak, voz kechmasak, 
o‘nglanib olishimiz qiyin. Achinarlisi, 
bu noto‘g‘ri qarash tobora hayot 
tarzimizga aylanib bormoqda. 

Gap ota-onalar farzandi ta’lim-
tarbiyasi mas’uliyatini o‘zidan soqit 
qilib, ta’lim muassasasi zimmasiga 
yuklab qo‘yayotgani bilan bog‘liq. 
To‘g‘ri, ta’lim dargohlari bola o‘qib, 
ulg‘ayishida muhim o‘rin tutadi. Bu 

haqiqatni inkor etib bo‘lmaydi. Lekin 
ta’lim-tarbiya jarayonida ota-ona va 
oilaning o‘rni juda muhim ekanligini 
ham unutishga haqqimiz yo‘q.

Butun hayoti o‘quv dargohlarida 
kechayotgan inson sifatida shuni 
ayta olamanki, avvalo, ta’lim-tarbiya 
negizida ota-ona — oila turadi. 
Bolasini maktabga yoki universitetga 
o‘qishga yuborib, nazorat qilmasdan 
undan yaxshi natija kutgan ota-ona 
adashadi. Aslida, ota-ona ta’lim-tarbiya 
jarayonida faol ishtirok etishi, muallim 
bilan uzluksiz muloqotda bo‘lishi, 
farzandining maktab yoki oliygohda 
olgan bilimini uyda mustahkamlashini 
doimiy talab qilishi zarur.

Lekin afsuski, bugun butunlay 
boshqa manzara ko‘zga tashlanadi. 
O t a - o n a  t a ’ l i m  d a r g o h i d a n 
nafaqat bilim, balki bolasiga o‘zi 
berolmagan tarbiyani berishni ham 
talab qilmoqda. Holbuki, bu — 
jamiyatimizda ildiz otgan yomon bir 
illatdir. Biz yillar davomida tarbiyasi 
og‘ir bolalar uchun maktabni, 
muallimni, oliy ta’lim dargohini, 
professor-o‘qituvchini ayblab keldik. 
Mantiqan qaralganda, tarbiya 
dastlab oilada ota-ona tomonidan 
berilishi kerak va ta’lim dargohida 
sayqallanishi zarur. Shu ma’noda, 

aytish kerakki, biz ta’lim-tarbiyada 
ota-ona va oilaning zimmasiga asosiy 
mas’uliyatni yuklamas ekanmiz, 
kutilgan natijaga erisha olmaymiz.

Vaqt nuqtayi nazaridan olib 
qarasak ham, bolaning ta’ l im 
dargohida bo‘ ladigan soat lar i 
chegaralangan. Uning asosiy 
vaqti oilada o‘tadi. Ko‘p suhbat va 
muloqotlarda guvoh bo‘lamizki, 
ota-onalar bolalariga “Maktabda 
o‘rgatmaganmi?” “O‘qituvching 
aytmaganmi?” degan savollarni 
beradi. Aslida bu savollarni o‘qituvchi 
bersa mantiqan to‘g‘ri bo‘lar edi. 
Chunki bola ilk tarbiyani, ilk ta’limni, 
darajasi qanday bo‘lishidan qat’i 
nazar, ota-onadan oladi. Xalqimiz 
bilib aytgan: “Qush uyasida ko‘rganini 
qiladi”, “Nima eksang, shuni o‘rasan”, 
“Olmaning tagiga olma tushadi”.

Demak, ta’lim-tarbiya faqat davlat 
va ta’lim muassasasining vazifasi, 
degan ota-ona adashadi.

Talabaning vaqti haqida ham ba’zi 
bir fikrlarni bildirmoqchimiz. 

Kuzatishlarga ko‘ra, aksariyat 
talabalar darsdan bo‘sh vaqtini 
behuda o‘tkazadi. Bir kun — yigirma 
to‘rt soat ekanligini hisobga oladigan 
bo‘lsak, uning juda kichik qismida 
oliy o‘quv yurtida bo‘ladi. Qolgan 

vaqti esa, asosan, o‘zining ixtiyorida. 
To‘g‘ri, bir qarasang, bu hammaning 
shaxsiy ishiday bo‘lib ko‘rinadi. 
Ikkinchi tomondan esa, yoshlikning 
beqiyos kuchi, ilhomi, shijoati, 
g‘ayrati, behuda sarflanayotganidan 
afsuslanasan.

Yoshlar vaqtni to‘g‘ri taqsimlay 
o lmas  ekan ,  undan  unuml i 
foydalanmas ekan, bu illat biz uchun 
eng katta dushman bo‘lib qolaveradi. 

Talabalarimiz orasida shundaylari 
ham borki, nafaqat yaxshi o‘qiydi, 
balki darsdan keyin o‘z ustida 
ishlaydi:  kutubxonaga boradi, 
laboratoriyaga kiradi. O‘qituvchisidan 
tushunmagan masalalarni so‘rab 
oladi. Chet tilini o‘rganadi, bundan 
ham vaqt orttirsa, ma’lum bir soat 
ishlaydi. U to‘rt yil davomida o‘zi 
uchun kelajak zaxirasini yaratadi. 
Nafaqat o‘qiydi, balki katta hayotga 
tayyorgarl ik ko‘radi. Moliyaviy 
mustaqillikka erishadi. Kimningdir 
ko‘magiga ko‘z tikmaydi. O‘zini 
to‘laqonli hayotga tayyorlaydi. To‘rt 
yildan so‘ng uning qo‘lida nafaqat 
bakalavriat diplomi, balki chet tilini 
bilish sertifikati, ma’lum bir ish 
bo‘yicha tajr iba, ozmi-
ko‘pmi, sarmoyasi bo‘ladi.

O‘zbekistonda Prezident Shavkat Mirziyoyev tomonidan yangi 
boshlangan yil “Yoshlar va biznesni qo‘llab-quvvatlash yili” deb 
e’lon qilindi. Shu munosabat bilan ishlab chiqilajak davlat dasturi 
doirasida amalga oshiriladigan ezgu ishlar ko‘lami va buning 
ahamiyatini hozirdan tasavvur etish qiyin emas.

Ma’lumki, mamlakat yetakchisi yoshlarga g‘amxo‘rlik ko‘rsatish, 
ularni har tomonlama qo‘llab-quvvatlashga doimiy e’tibor qaratib 
keladi. Shu ma’noda, davlatimiz rahbarini bu borada juda boy 
tajribaga ega, desak, ayni haqiqat. Qolaversa, bu singari e’tiroflar 
hozirgi paytda xalqaro ekspertlar tomonidan ham tez-tez 
bildirilmoqda.

Mushohada

Prezidentimiz raisligida shu yil 2-yanvar kuni 
bo‘lib o‘tgan mudofaa qurilishi va O‘zbekiston 
Respublikasi Qurolli Kuchlarini rivojlantirish masalalariga 
bag‘ishlangan yig‘ilishda qo‘shinlarning jangovar shayligi 
va qobiliyatini yanada oshirish, ularni zamonaviy 
qurol-yarog‘ hamda harbiy texnika bilan ta’minlash, 
mavjud qurol-yarog‘ namunalarini modernizatsiyalash 

kabi ustuvor vazifalar 
muhokama q i l ind i . 
Shu bilan birga, oliy harbiy 
ta’lim muassasalarining faoliyat 
samaradorligini oshirish, harbiy kadrlarni ilg‘or 
texnologiyalar asosida tayyorlash bo‘yicha 
ham zarur ko‘rsatmalar berildi.

2

Oliy Majlis 
Qonunchilik 
palatasining 
Korrupsiyaga qarshi 
kurashish va sud-
huquq masalalari 
qo‘mitasida sud 
hamda tergov 
organlariga 
jalb etiladigan 

baholovchilarning huquq va majburiyatlarini yanada 
mustahkamlashga qaratilgan qonun loyihasi dastlabki 
tarzda ko‘rib chiqildi.

YOSHLAR TA’LIM-TARBIYASI VA VAQT QADRI...

Xususan, sudlar raislarining 
mahall iy Kengashlarga bir 
yilda kamida bir marta axborot 
taqdim etishi haqidagi qoida 
bekor qilinyapti. Shu munosabat 
bilan sudlar har chorakda o‘z 
faoliyati to‘g‘risida jamoatchilikni 
ommaviy axborot vositalari 
orqali xabardor etib borishi 
belgilanmoqda. 

Qonun loyihasining qabul 
qilinishi orqali sud hokimiyatining 
m u s t a q i l l i g i  t o ‘ l a q o n l i 
ta’minlanishi uchun kafolatlar 
yanada mustahkamlanadi. 
Shu bilan birga, sudyalarga 
odil sudlovni amalga oshirish 
bilan bog‘liq bo‘lmagan ortiqcha 

Ta ’ k i d l a b  o ‘ t i l g a n i d e k , 
respublikamiz hududida sodir 
etilayotgan og‘ir oqibatli yo‘l-
transport hodisalari natijasida 
fuqarolar hayoti va sog‘lig‘iga 
jiddiy ziyon yetmoqda. Misol 
uchun, birgina 2023-yilning 11 
oyida 8693 ta YTH yuz berib, 
ularda 2080 kishi halok bo‘lgan, 
8055 nafar i  jarohat langan. 
Masalaning taassuf l i  j ihat i 
s h u n d a k i ,  y o ‘ l - t r a n s p o r t 
h o d i s a l a r i n i n g  a k s a r i y a t i 
fuqarolarning qonunchil ikda 
belgilab qo‘yilgan javobgarlikni 
mensimasligi hamda amaldagi 
yo‘l harakati qoidalarini bilmasligi 
tufayli kelib chiqayotir.

Qo‘mita majlisida muhokama 
qilingan ushbu qonun aynan shu 
kabi salbiy oqibatlarning oldini 
olish va yo‘l harakati qoidalarini 
tartibga solishga qaratilgani bilan 
e’tiborga molik. U bilan Jinoyat 
kodeksiga, Ma’muriy javobgarlik 
to‘g‘risidagi kodeksga hamda 
Jinoyat-protsessual kodeksiga 
yangi moddalar, o‘zgartirish va 
qo‘shimchalar kiritilmoqda.

Jumladan, Jinoyat kodeksiga 
tegishli o‘zgartirishlar kiritish orqali 
transport vositasini takroran mast 
holda boshqarganlik uchun jinoiy 
javobgarlik, ya’ni uch yilgacha 
muayyan huquqdan mahrum 
qilib, ikki yildan uch yilgacha axloq 
tuzatish ishlari yoki ikki yildan uch 
yilgacha ozodlikdan mahrum etish 
bilan jazolanish belgilanmoqda.

Yana bir muhim yangil ik 

Faqat bugina emas, mana 
shu davr oralig‘ida u o‘zini 
o‘zi tarbiyalaydi. Hayotga 

tayyorlaydi — birovlarga, garchi u 
o‘zining oila a’zolari bo‘lsa ham, yuk 
bo‘lishdan, boqimandalik kayfiyatidan 
qutuladi. Til bilganligi uchun oliy 
ta’limning magistratura bosqichini 
bemalol xorijda davom ettiradi. Grant 
tanlovlarida qatnashadi. Qarabsizki, 
avvalo, o‘zi uchun, oilasi uchun, jamiyat 
uchun kerakli kadrga aylanadi.

Universitetimiz talabalari orasida 
ham vaqt qadriga yetadiganlari 
kam emas. Ular qatorida mashhur 
sportchilar, jahon va Osiyo, paralimpiya 
chempionlari, nufuzli xorij jurnallarida 
maqolalar i  chop et i lganlar,  o ‘z 
biznesini ochib, tengdoshlarini ish 

DIQQAT MARKAZIDA – 
TADBIRKORLIK 

ZONALARI FAOLIYATINI 
YO‘LGA QO‘YISH

Ta’kidlanganidek, qo‘mita 
a’zolari tomonidan o‘tgan yili 
davlat dasturi, Prezidentning 
agrar sohani rivojlantirishga 
oid Farmon va qarorlari hamda 
boshqa normat iv-huquqiy 
hujjatlarda belgilangan ustuvor 
vazifalarga muvofiq ko‘lamli ishlar 
amalga oshirildi.

Xususan, qonunchilik va 
parlament nazorati faoliyati 
doirasida 18 ta muhokama 
o‘tkazilib, 42 ta masala ko‘rib 
chiqilgan. Qo‘mita mas’ulligida 
Senatning yalpi majlislariga 
7 ta qonun va 5 ta masala 
tayyorlangan, 1 ta parlament 
so‘rovi natijalari muhokama 
qilinib, vazirlik va idoralarga 12 
ta senator so‘rovi yuborilgan.

Qo‘mitaning nazorat-tahlil 
faoliyati doirasida Qishloq 
xo‘ ja l ig i  va Suv xo‘ ja l ig i 
vazirliklari, Veterinariya va 
chorvachil ikni rivojlantirish 
qo‘mitasi, Ipakchilik va jun 
sanoatini rivojlantirish qo‘mitasi 
hamda O‘simliklar karantini va 
himoyasi agentligining amaldagi 
qonun hujjatlarida belgilangan 
vazi falar i j rosi  yuzasidan 
amalga oshirgan ishlari bo‘yicha 
axborotlari eshitildi.

Shu bilan birga, Kadastr 
a g e n t l i g i  d i r e k t o r i  v a 
“Hududgazta’minot” aksiyadorlik 
jamiyati boshqaruvi raisining 
jismoniy va yuridik shaxslar 
murojaatlari bilan ishlash, aholi 
bilan uchrashuvlar va sayyor 
qabullar tashkil qilish, ko‘tarilgan 
masala hamda muammolarni 
tezkor hal qilish borasidagi 
faoliyati to‘g‘risidagi axborotlari 
eshitilgan.

Qonunchilik palatasining 
Agrar va suv xo‘jaligi masalalari 
qo‘mitasi bilan hamkorlikda oziq-
ovqat mahsulotlarini ko‘paytirish, 
bahorg i  ek in  mavsumin i 
samarali tashkil etish bo‘yicha 
belgilangan tadbirlar i jrosi 
ustidan parlament nazoratini 
amalga oshirish doirasida 
Qoraqalpog‘iston Respublikasi, 
Xorazm, Samarqand, Jizzax, 
Buxoro, Qashqadaryo, Navoiy 
va Surxondaryo viloyatlarida 
o‘rganishlar olib borildi.

Yig‘ilishda qo‘mita tomonidan 
parlament nazorati doirasida bir 
qator muammoli masalalarga 
yechim topilgani ham aytib o‘tildi. 
Masalan, daryolar o‘zanlarini 
toza lash va q i rg ‘oq lar in i 
mustahkamlash, noruda foydali 
qazilmalarni qazib olishning 
atrof-muhit, suv va yo‘l xo‘jaligi 
obyekt lar iga salbiy ta’sir i 
yuzasidan Vazirlar Mahkamasiga 
parlament so‘rovi yuborilgan. 
Natijada daryo o‘zanlarida qum-

KORRUPSIYAGA QARSHI 
KURASHISHDA

QAT’IY NAZORAT VA IJRO 
SAMARADORLIGI

Muhokamalarda 
yana  b i r  muh im 
m a s a l a  — 

korrupsiyaga qarshi kurashish 
sohasida ilmiy, uslubiy va 
amaliy ishlanmalarni tarqatish, 
erishilgan yutuqlar va tajriba 
b i lan  a lmash ish ,  dav la t 
xizmatchilari va fuqarolarning 
bu boradagi bilimini oshirishda 
foydalanishga mo‘ljallangan 
yagona interfaol maydoncha — 
“Korrupsiyaga qarshi kurashish 
virtual platformasi” loyihasini 
ishga tushirish maqsadga 
muvofiqligi aytildi.

Shu bilan birga, deputatlik 
korpusi tomonidan hududlarda 
korrupsiya holatlari yuzasidan 
a h o l i  b i l a n  m u l o q o t l a r 
o‘tkazish, anonim so‘rovlar 
orqali jamoatchilik fikrini tahlil 
qilish, xalq deputatlari mahalliy 
Kengashlari sessiyalarida 
hududlarning korrupsiyalashuvi 
darajasi  va unga qarshi 

ICHKI ISHLAR XODIMLARINI TASVIRGA 
OLISH TAQIQLANMAYAPTI, AMMO...

si fat ida J inoyat kodeksida 
avtomototransport vositalari 
haydovchilarini tayyorlash va 
qayta tayyorlash, shuningdek, 
imtihon o‘tkazish va haydovchilik 
guvohnomasini berish tartibini 
buzganlik, transport vositasini 
boshqarish huquqidan mahrum 
eti lgan shaxsning transport 
vositasini boshqarganlik, siqilgan 
tabiiy gazda, suyultirilgan neft 
gazida yoki dizel va gazsimon 
y o n i l g ‘ i  a r a l a s h m a s i d a 
ishlaydigan transport vositalaridan 
foydalanishda xavfsizlik qoidalarini 
buzganlik uchun ham jinoiy 
javobgarlik belgilanayotganini 
keltirish mumkin. 

Shuningdek, qonun bilan 
Ma’muriy javobgarlik to‘g‘risidagi 
kodeksda transportda bezorilik, 
ya ’n i  ay r im  haydovch i l a r 
t o m o n i d a n  b o s h q a r i s h 
madaniyatiga r ioya qi lmay, 
avtoulovni keskin boshqarish va 
boshqa harakatlarda ifodalangan 
“agressiv boshqarish”, “drift”, 
“shaxmat” shaklida harakatlanish, 
yo‘llarda to‘siqlarni paydo qilish 
kabi qoidabuzarliklar uchun 
javobgarlik nazarda tutilyapti. 

Bundan tashqari, huquqni 
muhofaza qiluvchi organlar 
xod im la r i n ing  o ‘ z  x i zma t 
vazifalarini bajarishlari bilan bog‘liq 
ma’lumotni ularni obro‘sizlantirish 
yoki haqoratlash maqsadida 
internet axborot tarmog‘ida 
joylashtirish bazaviy hisoblash 
miqdor in ing e l l ik  baravar i 

darajasida jarima solishga yoki o‘n 
besh sutka muddatga ma’muriy 
qamoqqa olishga sabab bo‘lishi 
belgilanmoqda.

Majlisda mazkur norma aholi 
orasida va ijtimoiy tarmoqlarda 
keng muhokamalarga sabab 
bo‘lgani qayd etilib, shu yuzasidan 
IIV Akademiyasi, Jamoat xavfsizligi 
universiteti, Toshkent davlat yuridik 
universitetining kafedra mudirlari 
va professor-o‘qituvchilari hamda 
qonun tashabbuskorlari — IIV 
Jamoat xavfsizligi departamenti 
yo‘l harakati xavfsizligi xizmati 
rahbar xodimlarining fikrlari 
tinglandi.

Ma’lumotlarga ko‘ra, 2022 va 
2023-yillarda o‘z xizmat vazifasini 
bajarayotgan yo‘l-patrul xizmati 
xodimlari fuqarolar tomonidan 
253-marta foto va videotasvirga 
olinib, internet orqali tarqatilgan. 
Mazkur videotasvirlarning barchasi 
Ichki ishlar vazirligining mas’ul 
boshqarmalari tomonidan o‘rganib 
chiqilgan. Videotasvirlarning 102 
tasida haydovchilar yo‘l harakati 
qoidalarini o‘zlari buzgan bo‘lsa-
da, xodimlarning xatti-harakatlariga 
noto‘g‘ri izoh bergan holda ijtimoiy 
tarmoqlarga video joylashtirgan. 

V i d e o t a s v i r l a r n i  o l g a n 
haydovchilarning aksariyati yo‘l 
harakati qoidalarini buzganligi 
uchun  yo ‘ l -pa t ru l  x i zmat i 
xodimlari tomonidan to‘xtatilgani, 
qoidabuzarlik uchun ma’muriy 
bayonnomani rasmiylashtirish 
jarayonida qarshilik ko‘rsatib 
tasvirga olgani, shundan so‘ng 
noto‘g‘ri izohlar berilib, ijtimoiy 
tarmoqlarga tarqatilgani ma’lum 
bo‘ldi.

Ta’kidlash lozimki, ushbu 
yo‘nalishdagi xori j iy tajr iba 
o‘rganilganda qator rivojlangan 
d a v l a t l a r  q o n u n c h i l i g i d a 
huquqni muhofaza qi luvchi 
organ xodimlarini suratga olish 
taqiqlanganini, muayyan choralar 
belgilanganini ko‘rish mumkin. 
Masalan, Buyuk Britaniyada 
ko‘chalarda yoki binolarda 
xizmat vazifalarini bajarayotgan 
huquqni muhofaza etuvchi organ 
xodimlarini ularning roziligisiz 
suratga olishni taqiqlovchi norma 
mamlakat parlamenti tomonidan 
2 0 0 0 - y i l d a  t a s d i q l a n g a n . 
Unga ko‘ra roziliksiz kamera, 
videokamera yoki mobil telefon 
orqal i  tasvirga olgan yoki 
tasvirga olishga uringan shaxs 
hibsga olinishi va keyinchalik 
10 yilgacha ozodlikdan mahrum 
etilishi mumkin. Germaniyada 
esa politsiya xodimlarini suratga 
olish man qilingan emas, biroq 
shu fotosurat yoki videolarni 
ijtimoiy tarmoqlar va internetga 
joylashtirish taqiqlangan.

Ko‘rinib turibdiki, ba’zi davlatlar 
qonunchi l ig ida ichki  ishlar 
xodimlarining xizmat vazifasini 
amalga oshir ish chog‘idagi 
faoliyatini suratga yoki tasvirga 
olish hamda ijtimoiy tarmoqlarda 
tarqatish taqiqlangan va buning 
uchun tegishli choralar ko‘rilishi 
mustahkamlangan.

Shu o‘rinda alohida ta’kidlash 
kerakki, milliy qonunchiligimizda 
ichki ishlar xodimlarini tasvirga 
olish taqiqlanmayapti, faqat 
olingan foto va videotasvirlarni 
ularni obro‘sizlantir ish yoki 
haqorat qilish maqsadida tarqatish 
taqiqlanmoqda va buning uchun 
javobgarlik belgilanmoqda.

Qo‘mita tomonidan mazkur 
qonun yuzasidan mutaxassis 
va ekspert lar hamda keng 
jamoatchilik vakillari ishtirokida 
yana muhokamalar o‘tkazilishi 
rejalashtirilayotgani ham aytib 
o‘tildi. 

“Xalq so‘zi”.

DEMOKRATIK ISLOHOTLAR VA 
QONUN IJODKORLIGI

Majlisda 2024-yilda qo‘mita oldida turgan asosiy 
vazifalar ham keng tahlil qilindi. Faoliyatga doir 
qonunlarni takomillashtirish yuzasidan takliflar 

tayyorlash, yoshlar bilan doimiy muloqotda bo‘lish, ular bandligi 
masalasini o‘rganish, madaniyat sohasidagi to‘garaklar ishini tahlil 
qilish, mahalliy Kengashlar doimiy komissiyalari bilan seminarlar 
o‘tkazish va xalqaro tashkilotlar bilan hamkorlikni yanada 
rivojlantirish shular jumlasidandir.

AHOLI MUROJAATLARI 
BILAN ISHLASHGA 
ALOHIDA E’TIBOR 

QARATILDI

bilan ta’minlaganlar, badiiy kitobi nashr 
qilinganlar, Zulfiya nomidagi Davlat 
mukofoti, Nihol mukofoti sovrindorlari, 
Prezident va davlat stipendiatlari, 
xorijning nufuzli oliy ta’lim dargohlarida 
tahsil olayotgan yoshlar borligi bizga 
faxr-iftixor bag‘ishlaydi.

Ming afsuski ,  bugun buning 
teskarisiga ham guvoh bo‘lyapmiz. 
Talaba, hatto o‘sha dars uchun ajratilgan 
vaqtdan ham unumli foydalanmaydi. 
Vazifalarni o‘z vaqtida bajarmaydi. Ta’lim 
dargohi tomonidan qo‘yilgan talablarga 
mensimay qaraydi. Imtihonlardan turli 
qing‘ir yo‘llar bilan o‘tishga urinadi. 
Domlani ayblaydi, xatosini izlaydi. Eng 
alamlisi, bu borada ba’zi bir ota-onalar 
bolalarini qo‘llab-quvvatlaydi. Natijada 
to‘rt yilni bir amallab o‘tkazib, bakalavr 
diplomini olganlardan nima kutish 
mumkin?! Avvalo, ular o‘z diplomlariga 
ko‘ra ishga joylasha olmaydi. Yaxshi 
o‘qimagani uchun diplomda ko‘rsatilgan 
soha bo‘yicha tegishli bilimga ega 
bo‘lmaydi. Chet tilini bilishi haqida 
umuman gap bo‘lishi mumkin emas. 
Ishlash uchun tajriba yo‘q. Bunday 
yoshlarda doimiy norozilik va noshukrlik 
kayfiyati kuzatilishi tashvishlidir.

Ular bunday ahvolga tushib qolgani 
uchun o‘zgani aybdor hisoblaydi. 
Demak, biz mana shunday qatlamning 

paydo bo‘lmasligi uchun nafaqat harakat 
qilishimiz, balki kurashishimiz kerak.

Yoshlarning bo‘sh vaqti bo‘lmasligi 
darkor. Umrning ayni shu davrida 
kelajakka poydevor qo‘yilishini ularga 
tushuntirish muhim. To‘g‘ri ma’noda, 
yoshlarimiz foydasi uchun ota-ona va 
muallim qattiqqo‘lligiga ham zarurat 
bor deb o‘ylayman. Mazkur muammo 
faqat shuning o‘zi bilan tugamasligini 
hisobga oladigan bo‘lsak, bu masalada 
yanada jiddiyroq bosh qotirishga to‘g‘ri 
keladi. Amal-taqal qilib, diplom olib, na 
o‘qishni, na bir kasb-korning boshini 
tutmagan yoshlarni ota-onalari tezroq 
uylantirib qo‘yishga yoki turmushga 
chiqarishga harakat qiladi. Xuddi 
shu bilan muammoga yechim topilib 
qoladiganday. Aksincha xavf yanada 
ortadi, kengayadi. Bunday yoshlar 
qanday oila quradi? Ro‘zg‘orni qanday 
tebratadi? Bo‘lg‘usi farzandlariga 
qanday o‘rnak bo‘ladi? Yoki ularning 
ta’minoti-chi? Bu chuqur o‘ylab 
ko‘radigan global muammo emasmi?..

Ba’zan sayyor qabullarda senator 
sifatida odamlar arz-dodiga quloq 
tutamiz. Asosan, bir talab — davlat 
berishi kerak, degan qarash ular 
ongiga muhrlanib qolgan. To‘g‘ri, davlat 
bemorga, nogironligi borlarga, taqdir 
taqozosi bilan og‘ir vaziyatga tushib 

qolgan odamlarga birinchi navbatda 
yordam ko‘rsatadi.  Lekin, ming 
afsuski, to‘rt muchasi sog‘ bo‘lib, faqat 
boqimandalikka, faqat talab qilishga 
o‘rganib qolganlarning borligi achinarli, 
albatta. Ba’zi bir erkaklarimiz ishlash, 
pul topish o‘rniga ayolini turli qabullarga, 
rahbarlar oldiga yuborib, biron narsa 
so‘rashga undayotgani ham bor gap.

Mavjud holatdan kel ib chiqib 
aytish mumkinki, birinchi navbatda, 
farzandlarimizga bolaligidan vaqt 
qadriga yetishni o‘rgatishimiz kerak. 
Ularga oliy o‘quv yurtlarida o‘qiyotgan 
davri hayotning eng mas’uliyatli pallasi 
ekanligini anglatish zarur. Aynan mana 
shu davrda har bir yoshning hayot 
strategiyasi shakllanadi, rivojlanadi 
va kamolga yetadi. Shu ma’noda, biz 
yoshlarimizga diplom emas, bilim, ong-
tafakkur birlamchi ekanligini tushuntira 
olishimiz zarur.

Jahon ilm-fani tarixiga qarasangiz 
ham muhim kashfiyotlarni yaratgan 
olimlar, avvalo, vaqtning qadriga 
yetganliklariga guvoh bo‘lamiz.

Samarqand davlat universiteti 
hamkori, Nobel mukofoti sohibi Aziz 
Sanjar talabalarimiz bilan bo‘lgan 
uchrashuvlaridan birida shunday degan 
edi: “Ilm-fanda natijaga erishish uchun 
faqat oldinga qarab qadam tashlash 

kerak. Katta marralarni ko‘zlash zarur. 
Men Amerikaga borganimda ijarada 
turish uchun pulim bo‘lmaganligi sababli 
o‘zim ish boshlagan laboratoriyada 
yashaganman. Mutasaddilar menga 
bu yerda qolish mumkin emasligini 
bir necha marta eslatishgan. Bir 
kunda eng kamida 18 soat ilm bilan 
shug‘ullanganman. Men bilan birga 
ishlaydigan hamkasblarim meni bu 
yo‘ldan qaytarishga urinishgan. Baribir 
hech qanday natija chiqarolmaysan 
deyishardi. Lekin men ularga e’tibor 
bermasdan bor kuchim bilan ishlardim. 
To‘g‘ri, umrimning juda katta qismi 
ilm mashaqqati yo‘lida o‘tdi. Bundan 
mutlaqo afsuslanmayman”.

Yoshlar ta’lim-tarbiyasi va vaqt 
qadri bilan bog‘liq mulohazalarni uzoq 
davom ettirish mumkin. Ulug‘ shoir 
G‘afur G‘ulomning ushbu misralari bilan 
fikrlarimizni xulosalamoqchimiz:

Aziz asrimizning aziz onlari
Aziz odamlardan so‘raydi qadrin.
Fursat g‘animatdir, shoh satrlar-la
Bezamoq chog‘idir umr daftarin.

Rustam XOLMURODOV,
Samarqand davlat universiteti 

rektori, O‘zbekiston Respublikasi 
fan arbobi,

Oliy Majlis Senati a’zosi.

1

Ta’kidlanganidek, qo‘mita 
2023-yilda innovatsiyalar, axborot 
siyosati va axborot-kommunikatsiya 
texnologiyalari yo‘nalishidagi 
islohotlarni yanada chuqurlashtirish, 
davlat hokimiyati va boshqaruvi 
organlar ining ish yur i t ishini 
raqamlashtirish, ular faoliyatining 
ochiqligini ta’minlash kabi muhim 
yo‘nalishlarning huquqiy poydevorini 
mustahkamlashga ustuvor ahamiyat 
qaratdi.

Xususan, o‘tgan davrda qonun 
ijodkorligi yo‘nalishida 10 ta qonun 
loyihasi uchun mas’ul bo‘ldi. Qo‘mita 
a’zolari qonunchilik tashabbusi huquqi 
asosida 5 ta qonun loyihasini ishlab 
chiqish va quyi palata muhokamasiga 
kiritishda ishtirok etdi.

Shuningdek, qonun loyihalarini 
ishlab chiqish va ularning har 
jihatdan pishiq va mukammal 
bo‘lishini ta’minlash maqsadida 
qo‘mita mas’ulligidagi loyihalar 
muhokamasi bo‘yicha 42 ta ishchi 
guruh, 8 ta ekspertlar guruhi 
yig‘ilishi o‘tkazilgan.

Qonunlar va qonunosti hujjatlari 
ijrosini ta’minlash borasida amalga 
oshirilayotgan ishlarni nazorat-
tahlil tartibida o‘rganish hamda 
ular yakunlari bo‘yicha davlat va 
boshqaruv organlari mansabdor 

SAYLOVCHILAR MANFAATLARINI 
TA’MINLASHGA QAY DARAJADA 

ERISHILDI?

Bu haqda qo‘mitaning 2023-yildagi 
faoliyati yuzasidan tashkil etilgan brifingda 
aytildi.

Ta’kidlanganidek, hisobot davrida qo‘mita 
qonun ijodkorligi yo‘nalishida 13 ta qonun 
loyihasi uchun mas’ul bo‘lib, ularning 
barchasi qabul qilingan. 

Qonun loyihalarini takomillashtirish 
bo‘yicha amalga oshirilgan ishlar doirasida 
“Davlat hisobidan yuridik yordam ko‘rsatish 
to‘g‘risida”gi qonun loyihasi konseptual 
jihatdan qayta ishlangan bo‘lsa, “O‘zbekiston 
Respublikasining ayrim qonun hujjatlariga 
bo la  huquqlar i  h imoyas in i  yanada 
kuchaytirishga qaratilgan o‘zgartish va 
qo‘sh imchalar  k i r i t ish to ‘g ‘ r is ida”g i 
hamda “Xotin-qizlar va bolalar huquqlari, 
erkinliklari hamda qonuniy manfaatlarini 
ishonchli himoya qilish tizimini yanada 
takomi l lasht i r ish  munosabat i  b i lan 
O‘zbekiston Respublikasining ayrim qonun 
hujjatlariga o‘zgartish va qo‘shimchalar 
kiritish to‘g‘risida”gi qonun loyihalari qariyb 
40 — 50 foizgacha o‘zgartirilgan.

Brifingda qo‘mita a’zolari qonunchilik 
tashabbusi huquqi asosida 9 ta qonun 
loyihasini ishlab chiqishda va quyi palata 
muhokamasiga kiritishda faol qatnashgani 
qayd etildi. 

Shu bilan birga, o‘tgan davrda qo‘mita 
tomonidan nazorat-tahlil faoliyati doirasida 
12 ta tadbir o‘tkazilgan. Ulardan 6 tasi davlat 

va xo‘jalik boshqaruvi organlari rahbarlarining 
axborotini eshitishga, 5 tasi qonun hujjatlari 
ijrosi holatini o‘rganishga, bittasi Oliy Majlis 
palatalari Kengashlari qarori bajarilishini 
monitoring qilishga taalluqlidir.

Qo‘mita a’zolari tomonidan mansabdor 
shaxslarga maktabgacha ta’lim tashkilotlari 
hamda maktablardagi mavjud sharoitlarni 
yaxshilash, qo‘shimcha bino qurish, oilaviy 
shifokor punktidagi isitish tizimini yangilash, 
aholiga elektr energiyasini uzluksiz yetkazib 
berish va boshqa shu kabi saylovchilar 
ko‘targan masalalar yuzasidan 16 ta deputat 
so‘rovi yuborilgan.

Jismoniy va yuridik shaxslarning 
murojaatlarini o‘z vaqtida o‘rganish va 
ularni hal etishga alohida e’tibor qaratilib, 
qo‘mita nomiga kelib tushgan jami 376 ta 
murojaat belgilangan tartibda ko‘rib chiqilgan 
va ularning salmoqli qismiga ijobiy yechim 
topilgan.

Ko‘rib chiqish davrida turli masalalar 
yuzasidan jismoniy va yuridik shaxslar 
vakillarining qabuli ham tashkil etilgan. 
Fuqarolar tomonidan ko‘tarilgan 10 ga yaqin 
masalalar deputatlar sa’y-harakati bilan 
bartaraf etilishiga erishilgan. 

Brifingda hisobot yilida qo‘mita faoliyati 
ommaviy axborot vositalarida 1 208 marotaba 
yoritilgani ta’kidlandi.

Shuningdek, kelgusidagi rejalar haqida 
ham axborot berildi.

Oliy Majlis Qonunchilik palatasining Demokratik institutlar, nodavlat 
tashkilotlar va fuqarolarning o‘zini o‘zi boshqarish organlari qo‘mitasi 
o‘tgan yildagi faoliyatida mamlakatimizda amalga oshirilayotgan demokratik 
islohotlarni yanada chuqurlashtirish, inson huquqlarini faol muhofaza qilish 
kabi muhim yo‘nalishlarni huquqiy jihatdan ta’minlashga ustuvor ahamiyat 
qaratgan.

Oliy Majlis Qonunchilik palatasining Innovatsion rivojlanish, 
axborot siyosati va axborot texnologiyalari masalalari 
qo‘mitasi o‘tkazgan brifingda o‘tgan yilda amalga oshirilgan 
ishlar sarhisob qilinib, galdagi rejalar belgilab olindi.

shaxslarining axborotini eshitishga 
j iddiy yondashildi. Xususan, 
nazorat-tahlil faoliyati doirasida 15 
ta tadbir o‘tkazilgan.

2 0 2 3 - y i l d a  s a y l o v c h i l a r 
tomonidan ko‘tarilayotgan masalalar 
va joylarda olib borilayotgan 
o‘rganishlar davomida aniqlangan 
kamchilik hamda muammolarga 
mutasaddilar e’tiborini qaratgan 
holda ularni ijobiy hal etish masalasi 
ham qo‘mita a’zolarining e’tibor 
markazida bo‘ldi. Eng muhimi, 
amalga oshirilgan nazorat-tahlil 
tadbirlari orqali qator natijalarga 
erishildi. 

Masalan, “Pochta aloqasi 
t o ‘ g ‘ r i s i d a ” g i  O ‘ z b e k i s t o n 
Respublikasi Qonuni hamda pochta 
aloqasi sohasini tartibga soluvchi 
boshqa qonunchilik hujjatlarida 
belg i langan vazi fa lar  i j ros i 
borasida olib borilayotgan ishlarni 
o‘rganishga bag‘ishlangan nazorat-
tahlil tadbiri tufayli O‘zbekiston 
pochtasi xalqaro pochta reytingida 
eng katta ijobiy o‘zgarishlarni 
ko‘rsatib, 41 pog‘onaga ko‘tarilgan.

Hisobot y i l ida deputat lar 
joylarda bo‘lib, aholi bilan yuzma-
yuz uchrashuv lar  o ‘ tkazd i . 
Xonadonma-xonadon yur ib , 
fuqarolarni qiynayotgan muammolar 

bilan tanishildi, ularning yechimi 
bo‘yicha aniq choralar ko‘rildi. Shu 
davrda mansabdor shaxslarga 
saylovchilarning qonuniy huquq va 
manfaatlarini ta’minlash bilan bog‘liq 
masalalar yuzasidan 13 ta deputat 
so‘rovi yuborilgan.

Shu bilan birga, jismoniy va 
yuridik shaxslarning murojaatlarini 
o‘z vaqtida o‘rganish hamda ularni 
hal etishga alohida e’tibor qaratildi. 
Qo‘mita nomiga kelgan 200 ta 
murojaat belgilangan tartibda ko‘rib 
chiqilib, ulardan 145 tasiga ijobiy 
yechim topildi.

Br i f ingda keyingi  paytda 
fuqarolar tomonidan yo‘llanayotgan 
murojaatlarda qonun hujjatlari 
normalarini takomillashtirishga doir 
takliflar salmog‘i ortib borayotgani 
qayd etildi. O‘z navbatida, amaldagi 
qonun hujjatlariga zarur o‘zgartish 
va qo‘shimchalar kiritishga doir 
takliflarni o‘rganib chiqishga alohida 
e’tibor qaratilgani ta’kidlandi.

Shuningdek, aholi bilan yaqindan 
muloqot qilish, saylovchilar bilan 
tizimli ish olib borish, ularning 
huquqlari, erkinliklari va qonuniy 
manfaatlarini ta’minlash maqsadida 
jismoniy va yuridik shaxslar 
vakillarining qabullari doimiy 
o‘tkazilgan.

Brifingda qo‘mitaning kelgusidagi 
rejalari haqida ham atroflicha 
axborot berildi.

“Xalq so‘zi”.

1

Oliy Majlis Senati Agrar va suv xo‘jaligi masalalari 
qo‘mitasining majlisida 2023-yildagi faoliyat sarhisob 
qilindi va 2024-yildagi asosiy vazifalar muhokamadan 
o‘tkazildi.

shag‘al qazib olish faoliyati bilan 
shug‘ullanayotgan tadbirkorlik 
subyektlaridan litsenziya va yoki 
shartnoma muddati tugagandan 
so‘ng kon yoki uchastkani 
qabul qi l ib ol ish tart ib ini 
takomillashtirish yuzasidan 
to‘rtta vazirlikning qo‘shma qarori 
chiqarildi. Bu qaror bilan o‘zan 
tozalash ishlari yakunlangan 
obyektlarda loyiha majburiyatlari 
bajaril ishini joyning o‘zida 
o‘rganish orqali uchastkalarni 
qabul qilib olish tartibi joriy etildi.

Q o l a v e r s a ,  Va z i r l a r 
Mahkamasining bu yo‘nalishdagi 
ishlarni  tar t ibga sol ishga 
qaratilgan 2 ta qarori imzolandi. 
Ayni chog‘da so‘z borayotgan 
parlament so‘rovidan so‘ng 
Eko log i ya ,  a t ro f -muh i t n i 
muhofaza qi l ish va iql im 
o‘zgarishi vazirligi tomonidan 
“O‘zbekkosmos” agentligi bilan 
hamkorlikda suv havzalarini 
kosmik monitoring qilish tizimi 
yo‘lga qo‘yilib, daryolar o‘zani va 
suvni muhofaza qilish zonalarida 
noqonuniy qazish holatlari 
konturlari belgilab olindi.

Bundan tashqari, noqonuniy 
qum-shag‘al qazish bo‘yicha 
Sirdaryo va Sangzor daryolari 
o‘zanlarida 20 dan ziyod korxona 
va qator jismoniy shaxslar 
prokuratura organlari tomonidan 
javobgarlikka tortilib, tabiiy 
obyektlarga yetkazilgan zararni 
undirish choralari ko‘rilmoqda.

Chirchiq daryosi o‘zanida 
yuzaga kelgan og‘ir ekologik 
ahvolni inobatga olib, o‘zan 
tozalash ishlariga jalb qilingan 
18 ta tadbirkorlik subyektining 
faoliyatini bosqichma-bosqich 
to‘xtatish bo‘yicha choralar 
ko‘ri layotir. Xususan, 3 ta 
tadbirkorlik subyekti bilan tuzilgan 
shartnoma bekor qilingan.

H isobot  davr ida  aho l i 
murojaatlari bilan bevosita 
ishlash, ularning muammolariga 
yechim topishga alohida e’tibor 
qaratildi. Xususan, joylarda 
muntazam ravishda saylovchilar 
bilan uchrashuvlar o‘tkazildi, 
fuqarolardan kelib tushgan 
12 mingdan ziyod yozma 
murojaatlar ko‘rib chiqilib, shaxsiy 
qabul va sayyor qabullarda 
bildirilgan masalalarning 59 foizi 
ijobiy hal etilishiga erishildi.

Majlisda qo‘mita a’zolari, 
ekspertlar, vazirlik va idoralar 
hamda ommaviy  axborot 
vositalari vakillari fikrlari, takliflari 
va tavsiyalari eshitildi hamda 
2024-yilning birinchi yarim 
yilligiga mo‘ljallangan ish rejasi 
belgilab olindi.

“Xalq so‘zi”.

Oliy Majlis Senatining Mudofaa va xavfsizlik 
masalalari qo‘mitasi majlisida “Yo‘l harakati 
xavfsizligi tizimi takomillashtirilishi munosabati 
bilan O‘zbekiston Respublikasining Jinoyat 
kodeksi, Jinoyat-protsessual kodeksi va 
O‘zbekiston Respublikasining Ma’muriy 
javobgarlik to‘g‘risidagi kodeksiga qo‘shimcha va 
o‘zgartirishlar kiritish haqida”gi qonun dastlabki 
tarzda muhokama qilindi.

Senat qo‘mitasida

k u r a s h i s h  m a s a l a l a r i n i 
muntazam muhokama qilib 
borish zarurligi qayd etildi. 
Korrupsiyaga qarshi kurashish 
bo‘yicha 2023-2024-yillarga 
mo‘ljallangan davlat dasturida 
belgilangan bandlar i jrosi 
u s t i d a n  q a t ’ i y  n a z o r a t 
o‘rnatilishi lozimligi ta’kidlandi.

Deputatlar korrupsiyaga 
qarshi kurashish sohasiga 
oid qonunchil ikni yanada 
takomillashtirishga oid takliflarni 
ham muhokama qildilar.

Yakunda korrupsiyaga 
qarshi kurashishda davlat 
dasturining ijrosini tashkil etish, 
shuningdek, qonunlardagi 
korrupsiyaga sharoit yaratuvchi 
normalarni bartaraf qil ish 
borasidagi ishlarni yanada 
takomillashtirish yuzasidan 
c h o r a  t a d b i r l a r  i s h l a b 
chiqilishiga kelishib olindi.

Ziyoda ASHUROVA
(“Xalq so‘zi”).

1

Qonunchilik palatasi 
qo‘mitalarida

Unda sohaga oid qonunlarda 
sud ekspertlari va baholovchi 
tashkilotlar uchun umumiy 
baholash qoidalari, mezon va 
tartiblarni belgilash nazarda 
tutilmoqda. 

Xususan, sud ekspertlari 
t o m o n i d a n  b a h o l a s h 
yo‘nal ish idagi  tadqiqot lar 
baholash obyekt lar i ,  u lar 
qiymatining turlari va bozor 
qiymati, shuningdek, baholash 
standartlariga oid belgilangan 
umumiy ta lablar  asosida 
o‘tkazilishi mustahkamlanmoqda.

Shuningdek, sud ekspertiga 
qo‘yiladigan malakaga oid 

SUD VA TERGOV ORGANLARIGA JALB 
ETILADIGAN BAHOLOVCHILARNING 

HUQUQ VA MAJBURIYATLARI YANADA 
KUCHAYTIRILMOQDA

talablar optimallashtir i l ishi 
ko‘zda tutilayotir. Jumladan, sud 
ekspertizasini o‘tkazish huquqini 
beruvchi tegishli guvohnoma 
(sertifikat)ga ega sud ekspertiga 
baholovchining malaka sertifikati 
ham bor bo‘lishi talabi tatbiq 
etilmasligi belgilanmoqda. 

A y n i  p a y t d a 
baholovchilarning baholash 
to ‘g ‘ r is idagi  h isobot lar ida 
qo‘llanilgan usullarning ilmiy 
asoslangani yuzasidan sud 
ekspertizasi kamida 3 yil stajga 
ega bo‘lgan sud ekspertlari 
tomonidan o‘tkazilishiga yo‘l 
qo‘yilishi nazarda tutilmoqda.

ENDI SUDYALAR FAQAT
OAV ORQALI AXBOROT BERADI
Bir guruh deputatlar tomonidan qonunchilik tashabbusi 

huquqi asosida ishlab chiqilgan “Sudlar mustaqilligi 
kafolatlarini yanada mustahkamlash bo‘yicha qo‘shimcha 
choralar ko‘rilishi munosabati bilan O‘zbekiston 
Respublikasining ayrim qonun hujjatlariga o‘zgartirish 
va qo‘shimchalar kiritish to‘g‘risida”gi qonun loyihasida 
muhim yangiliklar o‘z ifodasini topmoqda.

vazifalar yuklatilishining oldi 
ol in ib,  jamiyatning sudlar 
faoliyati to‘g‘risida muntazam 
axborot olib borishi uchun qat’iy 
huquqiy asos yaratiladi.

Ayni paytda Qonunchilik 
palatasining Korrupsiyaga 
qarshi kurashish va sud-huquq 
masalalari qo‘mitasi tomonidan 
ushbu qonun loyihasi quyi palata 
majlisida deputatlar tomonidan 
birinchi o‘qishda qonseptual 
jihatdan ko‘rib chiqilishi uchun 
tayyorlanmoqda.

Oliy Majlis Qonunchilik 
palatasi Parlament axborot 

markazi.

BRIFING

YUQORI SALOHIYATLI KADRLAR
mamlakatimizning ishonchli posbonlaridir

Ta ’ k i d l a s h  j o i z k i , 
davlatimiz rahbarining 

2021-yil 15-apreldagi “Jamoat 
xavfsizligini ta’minlash sohasida 
professional kadrlarni tayyorlash 
tizimini yanada takomillashtirish 
chora-tadbir lar i  to‘g‘r is ida”gi 
q a r o r i g a  m u v o f i q ,  M i l l i y 
gvardiyaning Harbiy-texnik instituti 
O‘zbekiston Respublikasi Jamoat 
xavfsizligi universiteti etib qayta 
tashkil qilingan edi.

Bugungi kunga kelib bu o‘quv 
muassasasida 15 ta bakalavriat 
ta ’ l im  yo ‘na l i sh i  hamda 8 
ta magistratura mutaxassisligi 
bo‘yicha kunduzgi va sirtqi shaklda 
kadrlar tayyorlanmoqda.

2021-yildan boshlab Qurolli 
Kuchlar va huquqni muhofaza 
qiluvchi organlar harbiy xizmatchilari 
hamda talabalarni  bir  y i l l ik 

magistraturada o‘qitish yo‘lga qo‘yilib, 
uning diplomi Qurolli Kuchlar va 
Ichki ishlar vazirligi Akademiyalari 
magistraturasi hamda xorij iy 
mamlakatlar harbiy akademiyalarini 
tamomlagan l i k  to ‘g ‘ r i s idag i 
diplomlarga tenglashtirildi. Mazkur 
oliy ta’lim muassasasida birinchi 
marta umumfuqaroviy asosda 
talabalarni o‘qitish yo‘lga qo‘yilib, 
hozirgi kunda yuzdan ziyod talabalar 
eng ustuvor ta’lim yo‘nalishlari 
bo‘yicha tahsil olishayotir.

Universitetda Milliy gvardiya 
va Qurolli Kuchlarning barcha 
kuch tuzilmalari hamda huquqni 
muhofaza qiluvchi organlar uchun 
sirtqi shaklda kadrlar tayyorlanadi.

Bu ha l i  hammasi  emas. 
Ushbu universitetda O‘zbekiston 
Respublikasi Oliy attestatsiya 
komissiyasi Rayosatining qarori bilan 
yuridik va harbiy fanlar bo‘yicha ilmiy 
darajalar beruvchi doimiy tartibdagi 
ochiq hamda yopiq ilmiy kengashlar 
faoliyati ham yo‘lga qo‘yildi.

Ta’kidlash joizki, hozirgi kunda 
Jamoat xavfsizligi universitetining 
ilmiy salohiyati 75 foizdan ortiqni 
tashkil qilyapti. Xususan, 45 nafar fan 
doktori, 105 nafar fan nomzodi, 37 
nafar professor hamda yuzdan ziyod 
dotsentlar faoliyat olib borayotir. 

Davlatimiz rahbarining tegishli 
qarori asosida o‘tgan yildan 
boshlab universitetda xori j iy 
davlatlarning harbiy kadrlarini 
o‘qitish tizimi joriy etildi. Ayni paytda 
Turkiya, Qozog‘iston, Tojikiston 
va Qi rg ‘ iz  Respubl ikas idan 
universitetda tahsil olish uchun 
takliflar mavjud. Universitetda 
Milliy gvardiya, Bosh prokuratura, 
Davlat xavfsizlik xizmati, Ichki 
ishlar, Mudofaa va Favqulodda 
vaziyatlar vazirliklari hamda oliy 
ta’lim muassasalaridan jami 400 
nafarga yaqin mustaqil izlanuvchilar 
faoliyat olib bormoqda.

Oxirgi besh yilda universitet 
professor-o‘qituvchilari tomonidan 
tayyorlangan 249 ta yangi avlod 
darsligi va 330 dan ortiq o‘quv-
uslubiy qo‘ l lanmalar kadrlar 
intellektual salohiyatini oshirishda 
muhim omil bo‘layotir.

U m u m a n  o l g a n d a , 
mamlakatimizda harbiy kadrlarni 
zamonaviy texnologiyalar asosida 
tayyorlash bo‘yicha yo‘lga qo‘yilgan 
yangi tizim harbiy xizmatchilarning 
intellektual salohiyati, qolaversa, 
u la rda  yu r tga  sadoqa t  va 
vatanparvarlik tuyg‘ularini yanada 
yuksaltirishga xizmat qiladi. Zero, 
mutafakkir shoir Alisher Navoiy 
bobomiz aytganidek, bu dunyoda 
er yigitning eng buyuk, ezgu va 
muqaddas vazifasi, avvalo, o‘z 
oilasi, Vatani va xalqini munosib 
muhofaza etishdan iboratdir.

Rahim ShERQULOV
(“Xalq so‘zi”).

Sirojiddin VOHIDOV olgan suratlar.

Mana shunday shonli tarixga 
ega xalq mamlakat xavfsizligini 
ta’minlashga qodir bo‘lgan qudratli 
milliy armiyani yarata olishi mutlaqo 
tabiiy. Mustaqillik yillarida mamlakatimiz 
Qurol l i  Kuchlar i  chegaralar imiz 
daxlsizligi, xalqimizning tinch-osoyishta 
hayotini har qanday xavf-xatardan 
himoya qilishga qodir bo‘lgan qudratli 
kuch sifatida shakllandi. Eng muhimi, 
milliy armiyamiz safida xizmat qilish 
chinakam mardlik va matonat ishiga 
aylandi. 

M u d o f a a  q o b i l i y a t i n i 
mustahkamlash, mamlakatning harbiy 
salohiyati ko‘p jihatdan zamonaviy 
bilim va ko‘nikmalarni egallagan 
malakali kadrlarga bog‘liq. Qurolli 
Kuchlarimiz uchun yetuk kadrlar 
tayyorlashda Urganch shahrida faoliyat 

Shu munosabat bilan 
o ‘ t k a z i l g a n  t a n t a n a l i 
tadbirda Mudofaa vazirligi, 
tuman hokimligi, nuroniylar 

hamda keng jamoatchilik 
vakillari qatnashdi. So‘z 
olganlar mamlakatimiz 
Qurolli Kuchlari salohiyatini 
o s h i r i s h  b a r o b a r i d a 
harbiylar ijtimoiy himoyasini 
kuchaytir ish, xususan, 
t u r m u s h  s h a r o i t i n i 
yaxshilash borasidagi keng 
ko‘lamli ishlarni mamnuniyat 
bilan tilga olishdi. 

Shundan so‘ng 160 nafar 
harbiy xizmatchi va ularning 
oi la a’zolariga shinam 

«XALQ VA ARMIYA –
BIR TANU BIR JONDIR»
Mamlakatimiz Prezidentining 2023-yil 

14-dekabrdagi tegishli farmoyishiga asosan, 
Qashqadaryo viloyatida ham O‘zbekiston Qurolli 
Kuchlari tashkil etilganining 32 yilligi hamda 
Vatan himoyachilari kuni munosabati bilan “Xalq 
va armiya — bir tanu bir jondir” shiori asosida 
ma’naviy-ma’rifiy tadbirlar, sport musobaqalari 
uyushtirilmoqda.

HARBIYLAR 
UCHUN SHINAM 
XONADONLAR

x o n a d o n l a r 
kaliti tantanali 
ravishda taqdim 
etildi.

— Zamonaviy 
va shinam to‘rt 
xonali xonadon 
oilamiz uchun 
c h i n a k a m 
bayram tuhfasi 
bo‘ldi, — deydi 
podpo lkovn ik 
K a m o l i d d i n 
Muhammadiyev. 

— Bu yerda farzandlarimiz 
b i l an  munos ib  hayo t 
kechirish uchun barcha 
shart-sharoit yaratilgan.

Aytish lozimki, endilikda 
harb iy lar  shaharchas i 
maqomini olgan yangi 
t u r a r j o y  m a j m u a s i 
zamonaviy standart lar 
asosida barpo et i lgan 
b o ‘ l i b ,  u n d a n  z a r u r 
infratuzilma inshootlari, 
j u m l a d a n ,  b o l a l a r 
o ‘ y i n g o h i ,  m i n i f u t b o l 
maydonchalari o‘rin olgan.

Qudratilla 
NAJMIDDINOV
(“Xalq so‘zi”).

Namangan viloyatining Pop tumanidagi harbiy 
qism xizmatchilari uchun mamlakatimiz hayotidagi 
qutlug‘ sana — Vatan himoyachilari kuni qo‘shaloq 
bayramga aylandi. Tumanning Qo‘shminor 
mahallasida qurib bitkazilgan beshta ko‘p qavatli 
turarjoy binosi ular ixtiyoriga topshirildi.

BUYUK SARKARDANING MUNOSIB VORISLARI

ko‘rsatayotgan Jaloliddin Manguberdi 
nomidagi harbiy-akademik litsey ham 
alohida o‘rin tutadi. 

Prezident imizning o‘ tgan yi l i 
12-iyunda qabul qilingan “Jaloliddin 
Manguberdi nomidagi harbiy-akademik 
litseyi faoliyatini tashkil etish chora-
tadbirlari to‘g‘risida”gi qarori asosida 
yo‘lga qo‘yilgan mazkur ta’lim maskani 

bo‘ lg‘usi harbiylarni 
ona Vatanga muhabbat 
va sadoqat, harbiy-
vatanparvarlik, milliy 
hamda umuminsoniy 
qadriyatlarga hurmat 
ruh ida tarb iya lash, 
ularning intel lektual 
salohiyati va jismoniy 
tayyorgarligini yanada 
rivojlantirishga xizmat 
qi layotir. 300 o‘r inl i 
mazkur o‘quv maskanini 
qurish va j ihozlash 
uchun budjetdan 53,5 
mlrd. so‘m sarflandi. 
Eng so‘nggi rusumdagi 
axborot texnologiya va 
o‘quv-laboratoriya uskunalari bilan 
jihozlangan ta’lim maskanida o‘quvchi 
yoshlarning puxta bilim olib, harbiy 
soha sir-asrorlarini egallashlari uchun 
barcha sharoit yaratilgan.

O‘tgan yili shaffof hamda adolatli 
tanlov natijalariga ko‘ra, minglab 
talabgorlar orasidan tajribali, yetarli 
malaka va toifaga ega o‘qituvchilar 
hamda 150 nafar iqtidorli o‘quvchi 
saralab o l indi .  Mashg‘u lot larn i 
o‘tkazishga harbiy ta’lim muassasalari 
ofitserlari, ixtisoslik fanlari bo‘yicha 
yuqori malakali mutaxassislar jalb 
qilingan.

Yana bir muhim jihati, Urganch 
davlat universiteti hamda Chirchiq 
oliy tank qo‘mondonlik-muhandislik 
bil im yurti ushbu litseyga ilmiy-
metodik yordam ko‘rsatish maqsadida 
biriktirilgani o‘zaro yaqin hamkorlik 
yo‘lga qo‘yilishiga asos bo‘ldi. O‘quv 
maskanida o‘tkazilayotgan sport 
musobaqalari, muddatli xizmatni 
o‘tayotgan askarlar, zaxiradagi ofitserlar 
bilan uchrashuvlar, harbiy qismlarga 
sayohatlar uyushtirilayotgani ham ta’lim 

sifati va samaradorligini oshirishda 
muhim omil bo‘lmoqda.

Shuni ham ta’kidlab o‘tish lozimki, 
litseyning rahbar va pedagog xodimlari, 
harbiy xizmatchilari mehnatga haq 
to‘lash bo‘yicha, o‘quvchilar esa oliy 
o‘quv yurtlariga kirishda “Temurbeklar 
m a k t a b i ”  u c h u n  b e l g i l a n g a n 
imtiyozlarga ega bo‘ladilar.

E’tiborlisi, bu yerga bilim olish 
uchun kelgan yoshlarning bolaligidan 
harbiy kasbga bo‘lgan mehri sezilib 
turadi. Ertangi kunga ishonchi baland, 
ko‘zlari yonib turuvchi o‘quvchilar 
yurtimizda Vatan himoyachilari uchun 
yaratilayotgan shart-sharoitlar, ularga 
qo‘yilayotgan talablar qay darajada 
yuqori ekanligi bilan tanishish asnosida, 
o‘z orzulariga yetishish uchun sabot va 
matonat bilan harakat qilishayotir, puxta 
bilim olmoqda.

Yoshlar shijoat bilan harbiy ilm 
sirlarini o‘rganish, jismoniy tayyorgarlik 
mashqlarida toblanishga intilmoqda. 
Ishonamizki, kelajakda ular buyuk 
sarkarda Jalol iddin Manguberdi 
bobomizning munosib vorisi bo‘lib 

yetishadi, yetuk, malakali ofitser bo‘lib 
milliy armiyamiz saflarida yurtimizga 
sadoqat bilan xizmat qiladi.

Ayni kunlarda o‘quv dargohimizda 
O‘zbekiston Respublikasi Qurolli 
Kuchlari tashkil etilganining 32 yilligi 
hamda Vatan himoyachilari kuni 
oldidan turli madaniy-ma’rifiy tadbirlar, 
sport musobaqalari o‘tkazilmoqda. 
Bunday anjumanlar yoshlarda Vatanga 
muhabbat, buyuk ajdodlar jasoratiga 
sadoqat tuyg‘ularini shakllantirishda 
muhim o‘rin tutadi, albatta. 

Umuman, bu dargohga Jaloliddin 
Manguberdi bobomizning nomi berilishi 
bejiz emas. Zero, mamlakatimiz 
hamda millatimiz faxri bo‘lgan jasur 
sarkardaning hayoti, tariximizdagi 
o‘chmas jasorati yosh avlod, yurt 
posbonlari uchun o‘ziga xos ibrat 
namunasi bo‘lib, ularni mardlik va 
matonatga chorlab turadi. 

Ixtiyor SAIDOV,
Urganch shahridagi Jaloliddin 

Manguberdi nomidagi
harbiy-akademik litsey 

direktori.

Ko‘hna tarix Muqanna, Temur Malik, Jaloliddin Manguberdi, 
sohibqiron Amir Temur, Zahiriddin Muhammad Bobur kabi o‘nlab 
buyuk sarkardalarning mislsiz qahramonliklariga guvoh. Ota-
bobolarimiz azaldan farzandlarini ana shu ulug‘ siymolarning munosib 
davomchilari sifatida mard va jasur, eng muhimi, Vatanga sodiq 
posbonlar qilib tarbiyalashgan.

Tadbir doirasida harbiy qismlar xizmatchilariga 
huquqiy maslahatlar berilmoqda. 

Xususan, Qarshi shahri hamda Qarshi tumanida 
joylashgan harbiy qismlarda tashkil etilgan tadbirlarda 
Notarial palataning Qashqadaryo viloyati hududiy 
boshqarmasi boshlig‘i J. Xudoyberdiyev, Qarshi 
shahrida xususiy amaliyot bilan shug‘ullanuvchi 
notariuslar M. Umbarov, U. Turdiyev, X. Qo‘ldoshev, 
A. O‘runov, R. Xonqulov qatnashdi hamda harbiy 
xizmatchilarga oldi-sotdi shartnomalari, ishonchnomalar 
va meros masalalari yuzasidan huquqiy maslahatlar 
berdi. Harbiy qismlar ofitser va harbiy xizmatchilari 
o‘zlarini qiziqtirgan savollarga batafsil javob oldi. 

Shuningdek, qatnashchilarga yangi tahrirdagi 
O‘zbekiston Respublikasi Konstitutsiyasi hamda 
“Notarius maslahati” gazetasi tarqatildi. 

— Tadbirlarda 100 nafardan ziyod notariuslar 
qatnashmoqda, — deydi Notarial palataning huquqiy 
targ‘ibot bo‘yicha maslahatchisi Z. Haydarova. — 
Joylarda bepul huquqiy maslahatdan tashqari sayyor 
xizmatlar ko‘rsatish ham nazarda tutilgan.

Aksiya tadbirlari davom etmoqda. 
“Xalq so‘zi”.

Shunday tadbirlardan 
n a v b a t d a g i s i  N i s h o n 
t u m a n i n i n g  N u r i s t o n 
q o ‘ r g ‘ o n c h a s i d a 
joylashgan harbiy qismda 
bo‘lib o‘tdi. “Ochiq eshiklar 
kuni” tarzida uyushtirilgan 
tadbirda 600 dan ziyod 
yoshlar, davlat va jamoat 
tashki lo t lar i  mas’u l lar i , 
faxr iy lar,  OAV vaki l lar i 
qatnashdi.

Ishtirokchilar dastlab 
ha rb i y  q i smda  Va tan 
posbonlari uchun yaratilgan 
shart-sharoitlar, askarlar 
hayoti, mamlakatimiz Quroli 
Kuch la r in ing  jangovar 
qudratini namoyon etuvchi 
harbiy texnika va qurol-
yarog‘lar ko‘rgazmasi bilan 
tanishdi.

Vatanparvarlik ruhidagi 
kuy-qo ‘sh iq lar,  orkest r 
sadolari ostidagi harbiy 
xizmatchi lar tomonidan 

namoyish qilingan marshlar, 
jangovar qurollar, texnikalar 
yordamida i j ro  et i lgan 
ko ‘ rgazmal i  ch iq ish la r 
yig‘ilganlarda katta taassurot 
qoldirdi.

S h u  k u n i  y o s h l a r 
o‘rtasida sportning ko‘plab 
turlari  bo‘yicha Janubi-
G‘arbiy maxsus harbiy 
okrug qo‘mondonligining 
sovrini uchun “Qo‘mondon 
kubog i ”  musobaqa la r i 
ham o‘ tkazi ld i .  Qizg‘ in 
va murosasiz kechgan 
bahslarning g‘olib hamda 
sovr indor la r iga  d ip lom 
hamda esdalik sovg‘alar 
topshirildi.

V i l o y a t d a  h a r b i y 
vatanparvar l ik ruhidagi 
tadbirlar davom etmoqda.

Jahongir 
BOYMURODOV

(“Xalq so‘zi”).

NOTARIUSLARDAN 
BEPUL HUQUQIY 

MASLAHAT
O‘zbekiston Respublikasi Notarial palatasi 

va Mudofaa vazirligi hamkorligida 14-yanvar 
— Vatan himoyachilari kuni munosabati bilan 
mamlakatimiz bo‘ylab harbiy qismlarda ikki 
kunlik “Notariuslardan harbiylarga bepul 
huquqiy maslahat” aksiyasiga start berildi.

1

Haftalik doirasida O‘zbekiston davlat 
jismoniy tarbiya va sport universiteti 
Farg‘ona filialida “O‘zbekiston — Vatanim 
manim” shiori ostida tantanali bayram 
tadbiri o‘tkazildi. Unda ta’lim muassasasi 
professor-o‘qituvchilari va talabalar, 
nuroniylar, mahalla faollari hamda 
uyushmagan yoshlar vakillari ishtirok etdi.

— Vatan himoyachilari safini jismoniy 
mashqlarda chiniqqan, ma’naviy va 
intellektual jihatdan kamolga yetgan 

yoshlar bilan to‘ldirishga hissa qo‘shib 
kelayotganimiz bilan haqli ravishda 
faxrlanamiz, — dedi filial direktori 
Nizomjon To‘xtaboyev. — Boisi 
askarlik — barkamollik belgisi. O‘quv 
yurtida yigit-qizlarning har tomonlama 
mukammal ta’lim-tarbiya olishlariga 
jiddiy e’tibor qaratiladi.

Bayram tadbirida Sharqiy harbiy 
okrugga qarashli harbiy qism askarlari 
hamda Mudofaa vazirligi tasarrufidagi 

Farg‘ona “Temurbeklar maktabi” harbiy-
akademik litseyi o‘quvchilari ijrosida 
teatrlashtirilgan sahna ko‘rinishlari 
namoyish etildi. Xususan, harbiy orkestr 
ijrosidagi kuy-qo‘shiqlar, faxriy qorovul 
chiqishlari va jangovar o‘quv-amaliyot 
mashqlari barchaga manzur bo‘ldi.

Tadbi r  do i ras ida mehmonlar 
universitetda yaratilgan zamonaviy 
shart-sharoitlar bilan yaqindan tanishish 
hamda o‘quv va amaliy mashg‘ulotlar 
binolariga maroqli sayohat uyushtirish 
imkoniga ega bo‘lishdi.

Botir MADIYOROV
(“Xalq so‘zi”).

“O‘ZBEKISTON — VATANIM MANIM”
Farg‘ona viloyatida harbiy vatanparvarlik haftaligi doirasida 

viloyat hokimligi, Sharqiy harbiy okrug, davlat va jamoat tashkilotlari 
hamkorligida turli tadbirlar bo‘lib o‘tmoqda.

Mamlakatimiz rahbarining bugun 
kitob o‘qigan bir bola ertaga televizor 
ko‘rgan o‘n bolani boshqaradi, degan 
so‘zlarida ham farzand istiqbolida 
yurtning kelajagini ko‘rayotgan otaning 
tashvishlari mujassam. Shu asosda 
so‘nggi yillarda yurtimizda noshirlik 
faoliyati, kitob mutolaasi bilan bog‘liq 
bir qator tadbirlar amalga oshirilib, 
adabiyotga oshno tutingan yoshlar 
intilishi ham moddiy, ham ma’naviy 
rag‘bat topmoqda.

A n ’ a n a v i y  “ Z u k k o  k i t o b x o n ” 
tanlovi shulardan biri bo‘lib, uning 
viloyat bosqichida tuman va shahar 
bosqichlarida eng ko‘p ball to‘plagan 
kitobxonlar bitta jamoa bo‘lib o‘z 
hududlari sharafini himoya qildi.

— Tan lovda  k i t obxon la rn ing 
yoshi chegaralanmagan, — deydi 
O‘zbekiston yoshlar ittifoqi Navoiy 
viloyati kengashi mutaxassisi Zafar 
Niyozov. — Unda yettidan yetmish 
yoshgacha bo‘lgan kitobxonlar ishtirok 
etishi mumkin. Mana shu mezon 
nafaqat yigit-qizlarimiz, balki oilalarda 
mutolaa muhitining shakllanishiga 
zamin yaratmoqda. Oilada kitobxonlik 
madaniyatining yuksalishi jamiyatda 
ma’nav iy  muh i t  sog ‘ loml ig in ing 
garovidir. 

Tanlov yakuniga ko‘ra, viloyatning 
G‘ozg‘on shahri jamoasi birinchi, 
Qiziltepa hamda Uchquduq tumanlari 
jamoalari ikkinchi va uchinchi o‘rinlarni 
qo‘ lga kir i t ib,  tashki lotchi larning 
diplom hamda esdalik sovg‘alar bilan 
taqdirlandi. 

Temur ESHBOYEV
(“Xalq so‘zi”).

Afsuski, bu yil iqlim o‘zgarishi va 
global isish ta’sirida qish-qirovli kunlar 
o‘rniga havo harorati kunduzi 12 — 15 
daraja iliq bo‘lmoqda. Bu xalqimizning 
rizq-nasibasi manbai bo‘lgan bog‘u 
rog‘larimizga qanday ta’sir qilmoqda? 
Daraxtlar qish uyqusidan uyg‘onib 
ketmasligi uchun qanday choralar ko‘rish 
mumkin? Bu bo‘yicha O‘zbekiston 
Respublikasi Qishloq xo‘jaligi vazirligi 
tizimidagi Akademik Mahmud Mirzayev 
nomidagi bog‘dorchi l ik,  uzumchil ik 
va vinochil ik i lmiy-tadqiqot instituti 
bo‘lim boshlig‘i, qishloq xo‘jaligi fanlari 
doktori, professor Jamoliddin FAYZIYEV 
tavsiyalarini e’tiboringizga havola qilamiz.

— Janubiy  v i loyat larn ing ba’z i 
hududlar ida q ish oy lar ida bodom 
daraxtining gullash holati bu yangilik 
emas, — deydi professor. — Qish 
iliq kelgan yillarda bu kabi barvaqt 
daraxt uyg‘onishi  tabiatda uchrab 

turadi. Lekin buni bog‘bonu sohibkorlar 
ogohlik qo‘ng‘irog‘i sifatida qabul qilib, 
zarur chora-tadbirlarni ko‘rib qo‘yishsa, 
foydadan xoli bo‘lmaydi. 

Shu o‘rinda qish oylarida harorat 
necha darajaga ko‘tarilganda daraxt 
gullaydi, degan savol tug‘ilishi tabiiy. 
Mutaxassis lar  t i l i  b i lan aytganda, 
daraxtlar qish oylarida tinim davrida 
bo‘ladi — o‘sish va r ivoj lanishdan 
to‘xtaydi.  Agar qish oyida harorat 
+10 va undan yuqori bo‘lsa, daraxtlar 
novdalarining uchki qismidagi kurtaklar 
bevaqt gul yoza boshlaydi. Bu — daraxt 
to‘liq gulladi, degani emas.

Bu y i lg idek  q ish  oy la r ida  i l i q 
harorat kuzatilganda, bog‘bonlarimiz 
daraxtlarning erta uyg‘onib ketmasligi 
uchun daraxt qator oralarida chuqur 
ariq olib, gektariga 1500 — 2000 metr 
kub yaxob suvi berishi lozim. Aslida-
ku, qish chillasida, ya’ni 25-dekabrdan 

5-fevralgacha ikki marta yaxob suvi 
tarash talab etiladi. Bu usul qishning 
iliq yoki sovuq kelishidan qat’i nazar, 
amalga oshirilishi kerak. Chunki yaxob 
suvi daraxt ildiziga borib, namlikni hosil 
qiladi va bu namlik yoz oyining issiq 
vaqtida ham daraxtlar chanqab qolishidan 
asraydi. Tajribali bog‘bonlarning aytishiga 
ko‘ra, yaxob suvi obitobida berilsa, 
mevaning mo‘l va sersuv bo‘lishiga olib 
keladi. Tog‘ va tog‘oldi hududlardagi 
bog‘lar qator oralarida chuqur ariq qazib 
qo‘yilsa, qishda yoqqan qor va yomg‘ir 
to‘planadi. Natijada daraxtlarning tinim 
davri uzayadi, kech gullaydi. 

Bundan tashqari, bodomning erta 
uyg‘onishi va gulini sovuq urmasligi 
uchun qish oylarida, xususan, fevralda 
ohakka soz tuproq qo‘shib oqlash ham 
yaxshi samara beradi. Oq rang quyosh 
nurining o‘simlik tanasiga to‘g‘ridan-to‘g‘ri 
tushishini pasaytiradi. Natijada daraxt 
nisbatan kechroq uyg‘onadi, kurtak va gul 
chiqarishi sekinlashadi. 

Yana shu jihatga e’tibor qaratish 
kerakki, yuqori haroratda faol issiqlik 
yig‘ indisi hosil  bo‘lganda daraxtlar 
novdasidagi kurtak bo‘rtishi, ba’zan gul 
chiqarishi kuzatiladi. Bu yilgi sharoitda 
havo harorati 10 daraja iliq bo‘lsa-
da, tuproqda harorat past. Masalan, 
Toshkentda 2-3-marta qor yog‘di, yer 
muzladi, bu daraxtlar ildizida sovuq 

haroratni ushlab turadi. Agar har doim 
issiq bo‘lsa, tuproq qatlami harorati 
ko‘tarilsa, kurtak bo‘rtishi mumkin. 

Endi yanvar oyida gullagan bodom 
haqida aytadigan bo‘lsak, chiqargan 
novdasining uchginasi gullagan, qolgan 
kurtaklar  “uxlab“ tur ibdi .  Shuning 
uchun qolgan kurtaklarni saqlab qolish 
maqsadida daraxt ostidagi haroratni 
pasay t i r i sh im iz  ke rak .  Xususan , 
tomchilatib sug‘orish tizimi o‘rnatilgan 
bog‘larda bu ishni amalga oshirish yaxshi 
samara beradi.

Umuman, intensiv bog‘lar tomchilatib 
sug‘or i ladi.  Bunda barcha mineral 
ozuqalarn i  suv orqal i  tomchi la t ib 
berish natijasida o‘g‘itlarni o‘zlashtirish 
samaradorligi ancha yuqori bo‘ladi. Yangi 
o‘zlashtirilgan qiyalik yerlarda barpo 
etilgan bog‘ va tokzorlarda tomchilatib 
sug‘orish yaxshi samara beradi: suvning 
tuproq sirtida oqib ketishi kuzatilmaydi, 
f iz ik  bug‘ lanishga ketadigan sarf i 
kamayadi, mahsulot sifati oshadi. Qish 
iliq kelgan yillarda bu usul bilan daraxt 
ildizlarida namlikni saqlash va erta 
gullashining oldi olinadi.

Bu usulning yana bir afzalligi shundaki, 
mineral o‘g‘itlarni suvda eritib berilganda, u 
alohida qo‘llangandagiga qaraganda 40 — 
50 foizgacha sarf-xarajat kamayadi. Meva 
sifati oshadi, ta’mi mazali va rangi toza, 
ko‘rinishi bir tekisda bo‘ladi. Yangi ekilgan 

intensiv bog‘lar ikkinchi yili nishona beradi, 
4-5 yilda to‘liq hosilga kirib, gektariga 
o‘rtacha 35 — 40 tonna meva terib olinadi.

Shakl berish, butash va qirqish ishlari 
daraxtlar qish oylarida to o‘suv davri 
boshlanguncha, kurtak yozgunga qadar 
o‘tkaziladi. Agar sovuq tushgudek bo‘lsa 
(-5, -10 haroratda) bu ishlar to‘xtatiladi. 
Sovuqqa chidamsiz bo‘lgan danakli: o‘rik, 
gilos, shaftoli, olxo‘ri, olcha, tog‘olcha 
va subtropik o‘siml ik lardan xurmo 
daraxtlariga bahorga yaqin, fevralning 
ikkinchi yarmi — mart oyi boshidan shakl 
berish, butash ishlari olib boriladi.

Mamlakatimizda 342,5 ming gektar 
bog‘lar mavjud bo‘lib, bozorlarimizga 
3 mi l l ion 520 ming tonna meva 
yetkazib berish ko‘zda tutilgan. Iqlim 
o‘zgarishlari, suv tanqisligi va ob-havodagi 
nomutanos ib l i k la rga  qaramasdan 
bog‘bonu sohibkorlarimiz ichki va tashqi 
bozor uchun shirin-shakar meva-cheva 
yetkazib berishga intilmoqda. Maqsadimiz 
xalqimiz dasturxonini to‘kin, rizqini butun 
va pirovardida yurtimiz iqtisodiyotini 
yuksaltirishga qaratilgan. Zotan, issiq 
qishning sovuq bahori bor. Bahorning 
izg‘irinli kunlari qishdagidan ko‘ra xavfliroq. 
Ishonamizki, tajribali, omilkor va irodasi 
mustahkam bog‘bonlarimiz bunday 
sinovlardan ham muvaffaqiyatli o‘tadi.

Faxriddin BOZOROV
(“Xalq so‘zi”) yozib oldi.

Gap shundaki, Sheyxonda etnomarkaz 
barpo etildi. Uni mo‘jaz turizm klasteriga ham 
qiyoslash mumkin. Qishloqqa xos sho‘rdanak, 
milliy shirinliklar va taomlar, quritilgan mevalar 
tayyorlash, bir dasturxon atrofida yig‘ilib, xalq 
og‘zaki ijodi namunalaridan aytish kabi ezgu 
an’analar shu markazda o‘z ifodasini topgan.

— 15 sot ix  yerda barpo et i lgan 
markazimizning umumiy qiymati 400 ming 
AQSH dollariga teng, — deydi loyiha rahbari 
Qobil Murodov. — U milliy uslubda qurilgan 
qishki va yozgi hovlidan iborat. Qadimiy 
qishlog‘imiz turmush tarzini ko‘rsatib berish 
uchun barcha sharoitni yaratish harakatidamiz. 
Sayyohlar uchun milliy taomlar, shirinliklar 
tayyorlash bilan bog‘liq mahorat saboqlari 
ham tashkil etamiz. Markaz yonida bog‘imiz 
ham bor. 

Turistlar oilaviy mehmon uyida dam olishi, 
choyxonada o‘zbekona mehmonnavozlikdan 
bahramand bo‘lishlari, bir so‘z bilan aytganda, 
sharqona qishloq hayoti bilan yaqindan 
tanishishi mumkin.

Aytish o‘rinliki, etnoturizmni ravnaq toptirish 
maqsadi ko‘zlangan bunday go‘sha Vobkent 
tumanidagi ismi-jismiga monand Sharin 
qishlog‘ida ham barpo etilgan.

Istam IBROHIMOV
(“Xalq so‘zi”).

Yig‘ i l ishda ma’naviyat,  ma’r i fat , 
madaniyat, san’at, adabiyot, ta’l im, 
ilm-fan sohalarini yanada kuchaytirish, 
ijodkor ziyolilarni qo‘llab-quvvatlash, jadid 
bobolarimiz kabi G‘arb ilm-fani yutuqlari 
bilan birga, milliy qadriyatlar ruhida 
tarbiya topgan yetuk kadrlarni tayyorlash, 
yoshlar tarbiyasi, kitobxonlikni yuksaltirish 
masalalariga urg‘u berildi.

Prezidentimizning: “...bu zalda o‘tirgan 
adiblarimiz tarjima san’atining naqadar 
mashaqqatli ish ekanini yaxshi biladilar. 
Mana shunday mas’uliyatli mehnatni 
munosib rag‘batlantirish uchun ulug‘ shoir 
va tarjimon Ogahiy nomidagi xalqaro 
mukofotni ta’sis etsak, nima deysizlar?” 
degan so‘z lar i  barchaning qalbini 
to‘lqinlantirib yubordi. 

Davlatimiz rahbari hayotini mill iy 
adabiyotimizni yanada rivojlantirish va 
ijodga bag‘ishlagan insonlarni yangi 
marralarga ruhlantiradigan xalqaro 
mukofotga Ogahiy nomini berishi bejiz 
emas.

Muhammadrizo Ogahiy she’riyat va 
badiiy tarjima san’atini yuksak cho‘qqiga 
ko‘targan ijodkor, ta’bir joiz bo‘lsa, Alisher 
Navoiyga chinakam izdosh bo‘lgan 
peshqadam shoirdir. Uning qalamidan 
to‘kilgan durdona misralar hamisha 
ko‘nglimizni ravshanlashtiradi.

Shoir badiiy so‘zning, mehr-muhabbat 
va otashin tuyg‘ularning qadrini yaxshi 
bilgan, qudratini namoyon etishga intilib 
ijod qilgan. Bu dunyoda necha-necha avlod 
ko‘nglida shoir ijodining bugunga qadar 
yuksak darajada o‘rin tutib kelayotganining 
sababi ham shunda. 

Ogahiy o‘z zamonasida eng katta 

amaldorlardan biri — mirob bo‘lgan. 
U xalqqa xizmat qilish, odamlarning 
mushkulini oson etishni eng oliyjanob ish 
deb bilgan. Bir g‘azalida agar Alloh sening 
mushkulingni oson qilishini istasang, sen 
xalqning mushkulini osonlashtirishga 
kuching yetgunicha harakat qil, deydi:

Xaloyiq mushkilini qudrating
yetkuncha oson et,

Agar istar esang Haq mushkilingni 
aylagay oson.

Bugun biz o‘z orzu-maqsadlarimiz 
ijobatining chora-tadbirlari va yo‘llarini 
q id i rmoqdamiz.  Bu borada b izga 
Prezidentimiz aniq va maqsadli “Yo‘l 
xar i tasi”n i  chiz ib bermoqda. Endi 
Yo‘lboshchimiz rahnamoligida olg‘a intilish, 
bu yo‘lda bor kuch-quvvatimizni sarf etish 
o‘zimizning qo‘limizda.

Jahon ilm-fani, ilg‘or falsafasi va badiiy 
tafakkuri mevalarini egallash tarjima 
vositasida amalga oshiriladi. Uchinchi 
Renessans poydevorini  qurishning 
ma’naviy mexanizmlarini ta’minlash 
asoslaridan biri — badiiy tarjima orqali 
jahonga yuz ochish, adabiyotimizni 
boyitish va o‘zga xalqlarda so‘z san’atimiz, 
madaniyatimiz va ma’naviyatimizga hurmat-
ehtirom tuyg‘usini shakllantirish.

Shu o‘rinda sohibqiron Amir Temur 
bobomizning mashhur so‘zlarini ta’bir joiz 
bo‘lsa, quyidagi talqinda: kimki bizning 
kuch-qudratimizga shubha qilsa, bizning 
badiiy adabiyotimizni, madaniyatimizni va 
ma’naviyatimizni ko‘rsin, deyishning ayni 
zamoni keldi. Muhammad Rizo Ogahiy 
bobomiz nomidagi xalqaro mukofot bizning 
ana shu jahonshumul maqsadimizni, ezgu 
orzu-umidimizni ro‘yobga chiqarishda 
ko‘prik bo‘ladi. 

Ogahiy jahon adabiyoti durdonalaridan 
o‘n to‘qqizta asarni o‘zbek tiliga yuksak 

badiiy mahorat bilan tarjima qilgan. Ular 
orasida “Ravzat us-safo”, “Nodirnoma”, 
“Za fa rnoma” ,  “Ax loq i  Muhs in i y ” , 
“Qobusnoma”, “Salomon va Ibsol”, 
“Bahoriston”, “Guliston”, “Haft paykar” 
kabi buyuk asarlar va boshqa yana noyob 
kitoblar bor. 

Hazrat Ogahiy o‘zi tarjima qilgan shoirlar 
bilan she’riyat bahsida badiiy mahorat 
bobida o‘zib ketganiga dunyo guvoh. Biroq 
bu o‘z-o‘zidan bo‘lmaydi. Buning uchun 
qancha mehnat va mashaqqat chekish 
kerak bo‘ladi. Zotan, bir asarni boshqa 
tilga o‘girish g‘oyat murakkab ish. Shu 
ishga umrini bag‘ishlagan ijodkorlardan 
biri: “Tarjimon nasrda yozuvchining quli, 
nazmda shoirning raqibidir”, deganida juda 
haq gapni aytgan. 

 So‘z san’atining bu sohasi nihoyatda 
nozik ekanini badi iy tar j ima bi lan 
shug‘ullanganlar yaxshi biladi. Shu 
ma’noda, mashhur adibning: “Tarjimon 
shisha kabi shunday tiniq va shaffofki, 
uning o‘zi ko‘rinmaydi”, degan so‘zlari 
zamirida ushbu sohaga fidoyilik nazarda 
tutilgan.

Gyotening “Faust” asarini tarjima 
qi lganida ustoz Erkin Vohidovning 
ko‘nglidan shunday andishali misralar 
o‘tgan ekan: 

Oy o‘rtanar ko‘zlarida yosh,
Bag‘ri dog‘u yuragi qiyma.
Der: “Ey, falak, men edim quyosh,
Nega meni qilding tarjima?!” 
Yang i  t a ’s i s  e t i l a j ak  muko fo t 

yurtimizda badiiy tarjima san’atini yanada 
rivojlantirishga xizmat qiladi, albatta. 
Dantening “Ilohiy komediya” asari tarjimasi 
O‘zbekiston Qahramoni, xalq shoiri Abdulla 
Oripov ijodiy kamolotiga qanday ta’sir 
ko‘rsatganini ustozning o‘zi shunday 
e’tirof etgan edi: “Dantening buyuk 
“Ilohiy komediya”sini o‘zbek tiliga tarjima 
qilganimdan keyin yozgan birinchi asarim 
“Jannatga yo‘l” dostonimdir. Unda do‘stlik 
tuyg‘usini kuylashga harakat qilganman”.

Ogahiy nomidagi xalqaro mukofot 
yurtimizdagi xalqlar do‘stligi, bag‘rikenglik, 
ahi l l ik ,  b i rdaml ik muhi t in i  yanada 
mustahkamlashga hissa qo‘shadi . 
Xalqimizning dunyo adabiyotiga qiziqishini 
yanada kuchaytiradi, shu bilan birga, jahon 
ahlining o‘zbek adabiyoti bilan yaqindan 
tanishishiga turtki bo‘ladi. Ularni millatimiz 

dahosi yaratgan ma’naviy boyliklarni 
qadrlashga undaydi va rag‘batlantiradi. 

Ogahiy mukofoti adabiyotimizni jahonga 
targ‘ib etadi, tarjimon adiblarning ijodiy 
mehnatini ro‘yobga chiqaradi. Alisher 
Navoiy bobomiz go‘zallik, ishqu muhabbat 
qoshida barcha millatlar tengdir, bir 
millatning malohati, ma’naviy fazilatlari, 
yuksak axloqi, tafakkuri, nafis san’ati, 
madaniyati va adabiyoti boshqa millat 
uchun ham qadrlidir, demak, dunyodagi 
insonlar bir-birining dini, e’tiqodi, tili, urf-
odatlarini hurmat qilishi shart, degan 
ulug‘vor, ezgu g‘oyani ilgari surgan: 

Ko‘ngulni olsa malohat
bila tafovut yo‘q,

Xitoiy o‘lsinu yo armani va yo hindu.
Haqiqatan ham, barcha mil latda 

tuyg‘ular bir xil kechadi, shodligu g‘amu 
iztiroblar ham. Bir kishi yig‘lab o‘tirsa, 
uni ko‘rgan odam u qaysi millatga 
mansub bo‘lsa ham, yig‘layotganning 
xafa bo‘layotganini, iztirob chekayotganini 
sezadi. Yoki aksincha, xursand bo‘lib kulgan 
odamning shodligini bir qarashdayoq 
hamma tarjimasiz tushunadi.

Bolalar shoiri O‘ta Berdiyorning bir 
she’ri bor. Unda bola tilidan, tog‘am 
shaharda yashaydi, qo‘shnilari turli 
mi l lat larga mansub, kechqurunlar i 
ko‘p qavatli uylaridan hovliga tushib, 
gurunglashib o‘tirishadi, men ularning 
tilini tushunmayman, lekin ular o‘rischa 
gaplashib, o‘zbekcha kulishar ekan, degan 
fikr mahorat bilan bayon etiladi. Qarang, 
bolalar shoirining do‘stlik, tinch-totuvlik 
mavzuidagi she’ri Navoiy bobomizning 
teran mazmunli baytlariga naqadar 
o‘xshash!

Alisher Navoiyning “Xamsa” dostonlarida 
xalqlar do‘stligi, tinch-totuv va inoq yashash 
g‘oyalari ulug‘lanadi. “Saddi Iskandariy” 
dostonida Arastu, Aflotun, Suqrot, Buqrot, 
Faysog‘urs kabi yunon olimlari obrazini 
yaratish bilan bir qatorda, Nizomiy Ganjaviy, 
Xisrav Dehlaviy, Abdurahmon Jomiy, 
Firdavsiy, Unsuriy, Sa’diy kabi Sharq 
allomalari nomlarini juda ko‘p takrorlaydi, 
ularga xayolan murojaat etadi. Bunday 
jahonshumul asarlar Alisher Navoiy 
insoniyat yaratgan badiiy va ilmiy tafakkur 
durdonalaridan bahramand bo‘lganini va 
o‘zi ham insoniyatning buyuk Renessansiga 
ulkan hissa qo‘shganini isbotlaydi. 

Alisher Navoiy — o‘zi buyuk shoir 
va alloma bo‘lish bilan birga, badiiy 
adabiyotning buyuk tarjimoni ham. U 
bolaligida Farididdin Attorning “Mantiq 
ut-tayr” dostonini yodlab oladi va ushbu 
asarning butun mazmunini ruhiyati va ongu 
shuuriga chuqur singdirgan ulug‘ shoir 60 
yoshida asliyatdan ham go‘zal “Lison ut-
tayr” nomli yangi asar yaratadi.

Qadimgi Rim faylasufi Mark Tulliy 
Sitseronning “Qurol-yaroq gumburlaganda 
qonun sukut saqlaydi” degan so‘zidan 
“Zambaraklar tilga kirganda muzalar sukut 
saqlaydi”, degan achchiq ibora paydo 
bo‘lgan. O‘zbekiston xalq shoiri Sirojiddin 
Sayyid badiiy so‘zning, adabiyotning qudrati 
zambaraklardan ustun ekanini ta’kidlab: 
“Muzalar kuylagan paytda zambaraklar 
sukut saqlaydi”, deb takror-takror aytishni 
xush ko‘radi. 

Da rhaq iqa t ,  adab i yo t  na faqa t 
zambaraklardan, balki O‘zbekiston xalq 
yozuvchisi Abdulla Qahhor aytganidek, 
atomdan ham kuchlidir. 

Shu ma’noda, yangi mukofot yurtimizda 
ana shu beqiyos kuchga yangi ruh baxsh 
etadi. Millati turli bo‘lgan, har xil tilda ijod 
qiluvchi yozuvchi va shoirlarni o‘zaro 
hamkorlikka, hamjihatlikka, ezgu maqsad 
yo‘lida jipslashishga undaydi. Bu yorug‘lik 
mamlakatimiz sarhadlaridan-da oshib, 
dunyo bo‘ylab taraladi. Turli xalqlar 
o‘rtasidagi madaniy aloqalarning, do‘stlik 
tuyg‘ularining yanada mustahkamlanishiga 
zamin yaratadi.

Binobarin, Prezidentimiz tomonidan 
barpo etilgan Adiblar xiyobonida Alisher 
Navoiy bobomizning qiblaga qaragan 
siymosi o‘rnatilgan yodgorligi gumbazi 
peshtoqiga buyuk shoirning: 

Olam ahli, bilingizkim,
ish emas dushmanlig‘,

Yor o‘lung bir-biringizgakim,
erur yorlig‘ ish 

degan hikmatli baytlari zarhal harflar 
bilan asliyatda va turli xorijiy tillarda bejiz 
yozib qo‘yilmagan. Bu olam va odam ahliga 
hazrat Alisher Navoiyning vasiyati — Yangi 
O‘zbekistonning da’vatidir. 

Rustam MUSURMON,
O‘zbekistonda xizmat ko‘rsatgan 

madaniyat xodimi,
Qoraqalpog‘iston xalq shoiri.

Mutolaa

KITOB O‘QIGAN BIR 
BOLA TELEVIZOR 

KO‘RGAN O‘N BOLANI 
BOSHQARADI

Mutolaa haqida ko‘p va 
xo‘p aytilgan. Misol uchun, 
yapon o‘quvchilari kitobni 
“insoniyatning buyuk kashfiyoti” 
deya tan olganlar. Rost, 
kitob bo‘lmaganda boshqa 
kashfiyotlar qayoqda edi, 
dersiz? Kunchiqar yurtda 
so‘nggi yarim asrda ne-ne 
mo‘jizalar yaratish barobarida 
millatning asriy qadriyatlarini 
saqlab qolishga mutolaa 
asosiy omil bo‘lganiga misollar 
talaygina.

TOLIMARJON IESDA IKKITA ENERGOBLOK BUNYOD ETILMOQDA
Ayni paytda Tolimarjon issiqlik 

energiya stansiyasida ikkita energoblok 
bunyod etilmoqda. Umumiy qiymati 
944,87 million AQSH dollarini tashkil 
qiladigan, 1065 MVt quvvatga ega 
ushbu bug‘-gaz qurilmalari ishga 
tushgach, korxonada yiliga yana 8 
milliard kVt-soatdan ortiq qo‘shimcha 
elektr energiya ishlab chiqarish imkoni 
yaratiladi.

Shu bilan bir qatorda, yuqori tejamkor texnologiyalarni 
qo‘llash hisobiga yiliga 520 million kub metr tabiiy gaz 
tejalishiga erishiladi.

— Loy ihan i  amalga  osh i r i shda Ispan iya  va 
Yaponiya kompaniyalar i  bosh pudratchi s i fat ida 
i sh t i r ok  e tmoqda ,  — deyd i  “To l ima r j on  IES ” 
AJ matbuot xizmati  rahbari  Elyor Darxonov. — 
Ayn i  pay tda  pudra tch i  tashk i l o t l a r  tomon idan 
qurilmalarning bosh bino asosi va uskunalar osti 
tuprog‘ining yuk ko‘tarish holatini mustahkamlash 
ishlari bajari lmoqda. Shundan so‘ng bosqichma-

MADANIY ALOQALAR,
DO‘STLIK RISHTALARI MUSTAHKAMLANADI

Prezidentimizning Respublika Ma’naviyat va ma’rifat kengashining 
kengaytirilgan yig‘ilishida so‘zlagan nutqini tinglab, nihoyatda ta’sirlandik. 
Vatanimizning bugungi kuni va kelajagi, farzandlarimizning baxtu kamoli, 
davlatimiz ravnaqi uchun kuyunchaklik bilan aytilgan gaplar barchamizni 
hayajonga soldi.

Dunyodagi hozirgi tahlikali vaziyatda Vatanimiz mustaqilligini ko‘z 
qorachig‘idek asrab-avaylash, uni kelajak avlodlarga yanada gullab-
yashnagan holda bejirim yetkazishimiz uchun nima qilishimiz kerak, degan 
savol kun tartibiga qo‘yildi va bu savolning javobi Prezidentimiz tomonidan 
donishmandlik bilan yechib berildi.

bosqich tarzda qurilmaning keyingi qismlarini barpo 
etishga kirishiladi.

E. Darxonovning qo‘shimcha qilishicha, ushbu 
investitsiyaviy loyiha Osiyo taraqqiyot banki, Yevropa 
tiklanish va taraqqiyot banki hamda O‘zbekiston 
Respublikasi Tiklanish va taraqqiyot jamg‘armasi tomonidan 
moliyalashtirilmoqda.

Loyiha 2025-yilda ishga tushirilishi rejalashtirilgan.

Jahongir BOYMURODOV
(“Xalq so‘zi”).

Turizm

QADIMIY QISHLOQNING 
ZAMONAVIY 

ETNOMARKAZI

Sheyxon — Buxoro shahriga yaqin 
joylashgan qadimiy qishloqlardan 
biri. Buxoro tumani hududidagi 
mazkur go‘shada azaldan 
dehqonchilik, hunarmandchilik 
rivojlangan. Milliy urf-odatlar 
saqlanib qolgan. Endilikda u 
noan’anaviy turizm xizmati 
ko‘rsatuvchi maskanga aylanmoqda.

O‘tgan yilning dekabr va 2024-yilning yanvar oyi odatdagiga 
nisbatan iliq kelishi tufayli daraxtlar barvaqt uyg‘onyapti. Surxondaryo 
va Qashqadaryoda Yangi yil bayrami arafasida bodom gulladi. Albatta, 
bu hech kimni quvontirgani yo‘q. Chunki qishda gullagan daraxt tuguni 
sovuq ta’sirida nobud bo‘ladi, bahorda kurtak chiqarmay qo‘yadi. 
Shuning uchun ham daraxtlar qor ko‘rpasiga o‘ranib, qish uyqusida orom 
olgani yaxshi.

Sohibkorlik sirlari


